02.06.2018

სატელევიზიო მონიტორინგი

შაბათის, 2 ივნისის   მთავარი მოვლენები
6ხორავას ქუჩის საქმე და საპროტესტო აქცია


6ტელეკომპანიები გადასცემდნენ პირდაპირ ეთერს აქციიდან


9ზაზა სარალიძე პატრიარქს შეხვდა


10დავით სარალიძის და ლევან დადუნაშვილის მშობლებთან შეხვედრის შესახებ საქართველოს საპატრიარქომ განცხადება გაავრცელა


10შსს-მ ზაზა სარალიძეს მოწმეთა დაცვის სპეციალურ პროგრამაში ჩართვა შესთავაზა  („კურიერი“)


11დავით დადუნაშვილმა ზაზა სარალიძეს სოლიდარობა გამოუცხადა


11მალხაზ მაჩალიკაშვილი აცხადებს, რომ სუს-ი მასზე ზეწოლას ახორციელებს („კურიერი“)


13ზვიად კუპრავას მიერ გავრცელებული ინფორმაცია აქციაზე შს მინისტრის მისვლის თაობაზე არ დადასტურდა


14რუსთაველზე აქციების ორგანიზატორი ზვიად კუპრავა ენმ-ის მმართველობის დროს შსს-ში მუშაობდა („იმედი“)


17დავით სარალიძის მკვლელობის საქმის ერთ-ერთი ფიგურანტი მღვდლის შვილია („შაბათის კურიერი“)


21მირზა სუბელიანს სასჯელაღსრულების სამინისტროს გენინსპექციის ხელმძღვანელად მუშაობის დროს პირდაპირი შეხება ჰქონდა ვანო მერაბიშვილის ციხიდან გაყვანის კადრებთან („შაბათის კურიერი“)


27შსს-მ საქმის მოწმეების ხელახლა დაკითხვა დაიწყო, გამოკითხეს 51-ე სკოლის 5 მოსწავლე


28მიხეილ ხიდაშელის დაკითხვა შსს-ში დილის 9 საათამდე გაგრძელდა („კურიერი“)


29ევროპულმა საქართველომ მთავარი პროკურორის თანამდებობაზე შალვა შავგულიძის კანდიდატურა დაასახელა


30შალვა შავგულიძე ევროპული საქართველოს შეთავაზებას მიიღებს („კურიერი“)


30გიორგი ვაშაძე ხელისუფლებას შავი პიარის შეწყვეტისაკენ  მოუწოდებს („კურიერი“)


31ირაკლი აბესაძე მიიჩნევს, რომ სამთავრობო გუნდის ცვლილების   მოთხოვნა  სამართლიანია


32ბიძინა ივანიშვილის სახლთან შეკვეთილში  მოეწყო აქცია „ნუ მომკლავ“ („კურიერი“)


32ზაზა სარალიძის მხარდამჭერი აქციები გაიმართა თელავშიც („კურიერი“)


33სარალიძის სოლიდარობის აქცია პოლონეთშიც გაიმართა („კურიერი“)


34სასულიერო პირები აცხადებდნენ, რომ ხალხმა რევოლუცია არ უნდა დაუშვას („კურიერი“)


35ზაზა სარალიძეს მხარდაჭერა ჭყონდიდელმა მიტროპოლიტმა გამოუცხადა („კურიერი“)


35ენმ-ის წევრები  სოზარ სუბარს დანაშაულის დაფარვაში ადანაშაულებენ („კურიერი“)


36"სოლიდარობა პოლიტიკის გარეშე" - აქცია ამ ლოზუნგით მრგვალ ბაღში არ შედგა („კურიერი“)


37ეკა ბესელია:  ნაციონალებს ეს ტრაგედია არ აინტერესებთ, უბრალოდ ცდილობენ რევანშისტული გეგმების განხორციელებას (საზოგადოებრივი მაუწყებელი)


40დავით დარჩიაშვილი: ეს არის ბრძოლა სახელმწიფოს ბოროტების წინააღმდეგ (რუსთავი-2)


40რომან გოცირიძე: პროკურორი არის დამნაშავე და მასზეც უნდა აღიძრას სისხლის სამართლის საქმე (რუსთავი-2)


43ვლადიმერ ბორცვაძე:  გარანტიას გაძლევთ, რომ ყველა იმ პირის მიმართ დავიწყებთ სისხლის სამრთლებრივ დევნას, ვისაც დავუდასტურებთ დანაშაულის ჩადენას (საზოგადოებრივი მაუწყებელი)


45დავით ბაქრაძე: ვითხოვთ კომისიას, რომელიც დაადგენს სიმართლეს და ვითხოვთ ახალ, მთავარ პროკურორს//შალვა შავგულიძე პრინციპული, პატიოსანი და კომპეტენტური ადამიანია  („იმედი“)


47მამუკა მდინარაძე: ენმ მარგინალური ძალაა, რომელსაც აწყობს, რომ ისარგებლოს ყველაზე მძაფრი მომენტით - ტრაგედიით („იმედი“)


49საპროტესტო აქცია რუსთაველზე 3 ივნისს, 18:00 საათზე განახლდება


50კვირის აქცენტები შაბათს (საგანგებო გამოშვება)


51ელისო კილაძე: გოგაშვილი საეკლესიო სკანდალების პირდაპირი მონაწილეა


54მიშა მშვილდაძე: ხელისუფლებამ დანაშაულისთვის პოლიტიკური ფასი უნდა გადახადოს - დანიშნოს ვადამდელი საპარლამენტო არჩევნები


56რომან გოცირიძე: მთავრობა უნდა გადადგეს და ამას უნდა მოჰყვეს  რიგგარეშე საპარლამენტო არჩევნები


58სერგი კაპანაძე: პრემიერი უნდა გადადგეს და  ვადამდელი არჩევნები დაინიშნოს


60კახა კუკავა: აქციას უნდა ჰყავდეს თავისი ორგანიზატორი, რომელსაც გეგმა ექნება


61გიორგი ვაშაძე: მთავრობა უნდა გადადგეს


61შალვა შავგულიძე: ძალიან კარგი იქნება, თუ მოხერხდება ვადამდელი არჩევნების დანიშვნა


63შალვა ნათელაშვილი: ევოლუციურმა, მშვიდობიანმა პროცესმა უნდა მიგვიყვანოს ვადამდელ საპარლამენტო არჩევნებთან


66გიორგი მშვენიერიძე: ახალი პროკურორის შერჩევაში მონაწილეობას არ უნდა იღებდეს თეა წულუკიანი, რადგან დღეს შექმნილი სიტუაცია მისი პასუხისმგებლობაა


67მიხეილ ბენიძე: პროკურორად ნეიტრალური პირი უნდა დაინიშნოს


6916 წლის მოკლული მოზარდის მშობლები სამართალს ითხოვენ („შაბათის კურიერი“)


72საარტილერიო ბრიგადის ჯარისკაცი სერგო ჯიმშერაშვილი მეთურმა სცემა, ჯიმშერაშვილი კომაშია


74ტყიბულის  მაღაროში 2 მუშა დაიღუპა


75რუსთავში ძლიერი წვიმის შემდეგ ქუჩები, კომერციული ობიექტები და საცხოვრებელი სახლები დაიტბორა


75ადიდებულმა მდინარემ ჯებირები დაანგრია  ონში


76ძიუდოს ფედერაციის პრეზიდენტი დავით ქევხიშვილი გადადგა




ხორავას ქუჩის საქმე და საპროტესტო აქცია

აქცია  ლოზუნგით „ნუ მომკლავ!“ პარლამენტის შენობასთან საღამოს განახლდა.  საპროტესტო აქციის მესამე დღეს ზაზა სარალიძის მხარდასაჭერად აქციაზე  რეგიონებიდანაც ჩამოვიდნენ. მოკლული მოზარდის მამამ საზოგადოებას მოუწოდებდა შეერთებდნენ აქციას. აქციაზე მიკროფონთან ერთმანეთს ცვლიდნენ გამომსვლელები, მათ შორის - სტუდენტები, პოლიტიკოსები, ადამიანები, რომლებიც აცხადებდნენ, რომ ვერ იპოვეს სამართალი.
ტელეკომპანიები გადასცემდნენ პირდაპირ ეთერს აქციიდან

გამოსვლელები ტრიბუნიდან სოლიდარობას უცხადებდნენ ზაზა სარალიძეს. თბილისში ოჯახის წევრებთან ერთად ჩამოვიდა მალხაზ მაჩალიკაშვილი. გაკეთდა  პოლიტიკური განცხადებებიც. 

მუხრან ბურჭულაძე: „ - რას ნიშნავს ვემიჯნებით და ეს არ არის პოლიტიკური აქცია, დიახ, ეს პოლიტიკაა, დიახ, ყველას ადგილი აქ არის. ჩვენ უნდა შევქმნათ ერთიანი სახალხო სათათბირო, სადაც თითოეული თქვენგანი მიიღებს მონაწილეობას და დასახავს კონკრეტულ გეგმას ჩვენი ჩართულობით და თითოული ჩვენგანი გადავდგამთ კონკრეტულ ნაბიჯებს, რადგან ამის გარეშე რეჟიმს ვერ მოვიცილებთ. მოვუწოდებ ოპოზიციურ ლიდერებს, კოლეგებს, თანამებრძოლებს, მეგობრებს, დატოვონ პარლამენტის მანდატები, მისცენ მაგალითი თუნდაც უმრავლესობის დეპუტატებს, გაემიჯნონ ამ ბოროტებას“. 

მალხაზ მაჩალიკაშვილი: „ - ჩვენ ყოველთვის ერთად ვიქნებით და ყველაფერს შევძლებთ ერთად. ჩვენ უნდა გავაჩეროთ ეს დამნაშავეთა ჯგუფი, იმედი მაქვს, რომ ჩვენ ამას შევძლებთ, ძალაში ერთობაშია! ჩვენ შეუძლებელს შევძლებთ ერთად, ჩვენ  ერთად დაკარგულ ტერიტორიებსაც დავიბრუნებთ, ჩვენ ყველაფერს შევძლებთ. ჩვენ რაც გულში გვაქვს ჩაფიქრებული, იმ მიზანს უნდა მივაღწიოთ.“
ჯალალ ქიქავა: „ - გამარჯობა თავისუფლებისთვის მებრძოლო ერო! 21 საუკუნე ჩვენ ვიბრძვით თავისუფლებისთვის, ჩვენ ძველგაზრდები ვდგავართ, რომ თქვენ, ახალგაზრდებმა თავისუფლები გაიზარდოთ და ნორმალურ ქვეყანაში იცხოვროთ. ჩვენ უკვე ვნახეთ ჩვენი და დაგიფაროთ ღმერთმა იმ რეჟიმების ნახვა, რაც ჩვენ გვინახია. თითოეული თქვენგანი ხართ ერთი პატარა ქართველი, პატარა დათუჩა სარალიძის სულის ჯარისკაცები. იცოდეს ერმა, ბერმა და მამაზეციერმა, რომ დათუჩა სარალიძის სული არ იყიდება არასდროს“!

ნანა კუხალეიშვილი: „ - მოვედი უბრალოდ როგორც დედა, მე გთხოვთ ყველას, პოლიტიკოსებო, არაპოლიტიკოსებო, საზოგადოების ყველა წევრო მოგმართავთ თხოვნით, თუ სისტემის დანგრევა გვინდა უნდა გავერთიანდეთ ნამდვილად არ არის დღეს პოლიტიკური ბუტიაობის დრო. დღეს თითოეული კაცი, ქალი, ბავშვი, ახალგაზრდა, მოხუცი ყველა აქ უნდა იდგეს, ყველა აქ უნდა იდგეს იმისთვის, რომ ასეთი უსამართლობები აღარ მოხდეს შემდგომში და ჩვენ არ მოგვიკაკუნოს ისევ, ჩვენს კარებზე არ მოუკაკუნოს ამ უბედურებამ. ეს არის ის უბედურება, რომელსაც დღეს თითოეული ჩვენთაგანი ახლა, აქ ნამდვილად მხრებით ვატარებთ. მე ამაყი ვარ სტუდენტებო“. 
მიშა მშვილდაძე: „ - მთავრობა ცდილობს, რომ დისკრედიტაციით თითოეული ადამიანის ვინც აქ გამოჩნდება შეინარჩუნოს სახე, მოიგოს დრო და გააგრძელოს თავისი კლეპტროკრატიული დანაშაულებრივი, ღორული მართვა ამ ქვეყნის. მეტი ამოცანა ხელისუფლებას არ აქვს, ისინი იგებენ დროს. ჩვენ დროს, დროს, რომელშიც ჩვენი ახალგაზრდობა გავიდა და კიდევ ეხლა ამ ბავშვების ახალგაზრდობაც უნდა გავიდეს ამათ ლოდინში.“

ლევან ბეჟაშვილი: „ - მაშინ როცა ყველაზე მეტად გამწვავდა საზოგადოებამ აჩვენა ხელისუფლებას თავისი ძალა, მაშინ დაფაცურდა ხელისუფლება და მაშინ გადააყენეს მთავარი პროკურორი, შექმნეს საგამოძიებო კომისია და ა.შ. თუმცა, მაინც ცდილობენ დრო მოგიონ ხელისუფლებამ და ცდილობენ სხვადასხვა მეთოდებით ამ დროის მოგებით, ეს პროცესი გაწელონ. ეხლა საგამოძიებო კომისიისმ შექმნა იქნება, ახალი მთავარი პროკურორის კანდიდატურის წარმოდგენა იქნება თუნდაც ოპოზიციიდან, ბუნებრივია არსებულ შექმნილ სისტემას ვერ შეცვლის იმიტომ, რომ ჩვენ გვჭირდება სისტემური ცვლილებები“. 

გიორგი ტუღუში: „ - არის უამრავი საქმე დაგროვილი, რომელმაც გააჩინა ეს უსამართლობის განცდა. შესაბამისად, რა თქმა უნდა ჩვენ მომხრე ვართ ყველა ბერკეტი გამოვიყენოთ იმისთვის, რომ პირველ რიგში ქვეყანაში დაინიშნოს პროკურორი, რომელიც არ იქნება პოლიტიკური დაკვეთების შემსრულებელი. ამ შემთხვევაში ეს უნდა იყოს პროკურორი, რომელიც დაინიშნება ივანიშვილის და ოცნებების გავლენის გარეშე. ეს არის ჩვენი პირველი ამოცანა ამ შემთხვევაში, რა თქმა უნდა ხელისუფლების შეცვლა და ყველა იმ ბერკეტის გამოყენება, რომ მომავალში ამ ადამიანებს არ მოუხდეთ ქუჩაში დგომა.“ 

თამარ კორძაია: „ - ამ აქციაზე ნებისმიერ ადამიანს აქვს ის მოთხოვნა, რაც აქვს ზაზა სარალიძეს. აქ მოთხოვნა არის ძირითადი, რომ დაისაჯონ ის ადამიანები, ვინც გააყალბა მტკიცებულებები საქმეზე, ვინც ყველაფერი გააკეთა იმისათვის, რომ სიმართლე ვერ გავიგოთ და თუ ეს არ მოხდება, ბ-ნი ზაზა ითხოვს პრემიერის პასუხისმგებლობას, რაც მთავრობის პასუხისმგებლობას ნიშნავს და მას აქვს მორალური და სამართლებრივი საფუძველი, რომ ეს მოითხოვოს.“ 

 

ზაზა სარალიძე პატრიარქს შეხვდა

დღის მანძილზე ზაზა სარალიძემ რუსთაველის გამზირი მხოლოდ ცოტა ხნით დატოვა, რათა ოჯახთან ერთად საქართველოს კათალიკოს-პატრიარქს შეხვედროდა. როგორც სარალიძემ განაცხადა, მან ილია მეორეს საკუთარი წუხილის შესახებ მოუთხრო. თავის მხრივ უწმინდესმა დალოცა ზაზა სარალიძის ოჯახი და გამძლეობა უსურვა. შეხვედრა დაახლოებით 40 წუთს გაგრძელდა.
ზაზა სარალიძე: „ - ვიყავით ლოცვა-კურთხების ასაღებად ოჯახთან ერთად შესული. დაგვლოცა და გვირჩია, რომ ლოცვა გავაძლიეროთ.  აბსოლუტურად ყველაფერი მოვუყევი, რასაც ნებისმიერ ადამიანს ვუყვები. დაგვლოცა, ლოცვა-კურთხევა ავიღეთ და წამოვედით. ყველა ადამიანს მოვუწოდებთ აბსოლუტურად, მიუხედავად რელიგიური მრწამსისა, მიუხედავად პოლიტიკური თვალსაზრისისა, გაიგეთ, ხალხო,  ჩემთვის პოლიტიკა არაფერს არ ნიშნავს იცოდეთ, მე ვარ თქვენნაირი გლეხი ადამიანი. მე არ ვიბრძვი იმისთვის, რომ ვიღაც პოლიტიკურმა პარტიამ ეს გამოიყენოს და თქვენ თუ არ დამიდექით გვერდში, აუცილებლად გამოიყენებს ვიღაც ამას. მოვუწოდებ ხალხს, რომ დამიდექით გვერდით, რომ პოლიტიკურ ჭრილში არ გადავზარდოთ ეს, თუ ხალხი არ იქნება, პოლიტიკა გამოიყენებს, აბა რა იქნება. მე ვითხოვ ჭეშმარიტების აღდგენას, სამართლიანობის აღდგენას.“

საპატრიარქოში ვიზიტისას ზაზა სარალიძის ოჯახს თან ახლდა  ზვიად კუპრავა, თუმცა ის საპატრიარქოში არ შესულა. 

 
დავით სარალიძის და ლევან დადუნაშვილის მშობლებთან შეხვედრის შესახებ საქართველოს საპატრიარქომ განცხადება გაავრცელა

განცხადებაში ნათქვამია, რომ პატრიარქმა მათ მიუსამძიმრა და შეხვედრას სხვა მიზანი არ ქონია. განცხადებაში ასევე საუბარია 1 ივნისს თავისუფლების მოედანზე გამართული აქციის შესახებ, სადაც სასულიერო პირები მონაწილეობდნენ.
საპატრიარქოში ამბობენ , რომ აღნიშოშნული  ქმედებაც და განაცხადიც არის სასულიერო პირების პირადი ინიციატივა და ამის შესახებ საქართველოს საპატრიარქო ინფორმირებული არ ყოფილა.
შსს-მ ზაზა სარალიძეს მოწმეთა დაცვის სპეციალურ პროგრამაში ჩართვა შესთავაზა  („კურიერი“)
შსს განცხადებაში ნათქვამია: - "არსებული ოპერატიული ინფორმაციის საფუძველზე, ზაზა სარალიძის წინააღმდეგ გარკვეულად პოლიტიკურად მოტივირებული ძალების მხრიდან მოსალოდნელია სხვადასხვა სახის პროვოკაცია. აღნიშნული პროვოკაციები შესაძლოა გამოყენებული იყოს ქვეყანაში დესტაბილიზაციისთვის. ვინაიდან ეს რისკი მაღალია და არსებობს სიცოცხლის ხელყოფის რეალური საფრთხე, შსს ზაზა სარალიძეს სთავაზობს მოწმეთა დაცვის სპეციალური პროგრამით გათვალისწინებულ ღონისძიებებს. ამ შეთავაზებაზე ზაზა სარალიძემ უარი თქვა და პასუხისმგებლობა შესაძლო პროვოკაციებზე ხელისუფლებას დაკისრა."
დავით დადუნაშვილმა ზაზა სარალიძეს სოლიდარობა გამოუცხადა

აქციაზე შვილმკვდარი მამა დავით დადუნაშვილიც მივიდა.
დავით დადუნაშვილი: „ - რევოლუცია მე არ მაწყობს, მე მინდა ჩემი შვილის მკვლელი ბოლომდე დაისაჯოს. სამართლით მე არ ვარ კმაყოფილი, მაგრამ ჩემო ზაზა, დღეს გამოსავალი არის ეს. თუკი კითხვები დარჩება, ამის შემდეგ მე შენ გვერდში ვიქნები, მე შენ გვერდში ვარ ყოველთვის.“
მალხაზ მაჩალიკაშვილი აცხადებს, რომ სუს-ი მასზე ზეწოლას ახორციელებს („კურიერი“)
პანკისის ხეობაში მოკლული თემირლან მაჩიკლაშვილის მამა ამბობს, რომ მას შემდეგ, რაც ის სარალიძის მხარდამჭერ აქციაზე გამოჩნდა, სუსმა მისი დევნა და თვალთვალი დაიწყო. მაჩალიკაშვილის თქმით, ის  თბილისში 2 ივნისის აქციაზე მიდიოდა, რა დროსაც ტაქსის მძღოლს, სუს-ის დავალებით, ტელეფონზე ახმეტის პოლიციიდან რამდენჯერმე დაურეკეს და მგზავრის ვინაობას ეკითხებოდნენ. მალხაზ მაჩალიკაშვილი არ გამორიცხავს, რომ სუს-ი მისთვის იარაღის ჩადებას აპირებს. ამის მიუხედავად, მალხაზ მაჩალიკაშვილი, აქციაზე წასვლას ისევ აპირებს.

მალხაზ მაჩალიკაშვილი: „ - ტაქსში რომ ჩავუჯექი, სანამ იყალთომდე მივიდოდით ამ ტაქსისტმა ორჯერ, სამჯერ გააჩერა მანქანა, ჩამოვიდა. ტელეფონზე ურეკავდნენ, ბოლოს თვითონ მითხრა, ახლოს ვიცნობ. ასე არისო საქმე, ორჯერ-სამჯერ დამირეკეს მერიდება შენიო და სუს-ის ბრძანებით მირეკავენო ახმეტის პოლიციიდან. რომ გიზის პანკსელი, ვინ გყავს, სახელი და გვარი შეეკითხეო მაგასო. მე ახლა ვერ ვეუბებიო და იციანო 100%-ით შენ რომ ზიხარო, კლიენტი რომ მიმყევხარ და უკან მოგვყვება ის მანქანაო, კარგი მაშინ შენ მაგათ უთხარი თბილისში მომავალი თავისი მეგობარი შეხვდა და იმ მანქანაში გადაჯდაო და მე მაგის მანქანიდან ჩამოვედი. ვიღაცის ღობეზე გადავედი, შიგნით შევედი, ეს წავიდა. მერე ჩვენებურმა ქისტმა ბიჭმა დამინახა ღობეზე რომ გადავდიოდი და ეგ გამობრუნდა, დუისში მიდიოდა თელავიდან, ჩამსვა მანქანაში, თელავში გადავედით, ცოტა ვიტრიალეთ, უკან წამოვედით. ასე არიან.  შიშით კი არ მეშინია მაგათი, მარტო, რომ ვარ, როგორც ჩაუდეს თემირლანს, მეშინია, რომ რაღაც არ ჩამიდონ ან „ლიმონკა“ იქნება ან იარაღი იქნება, რომ გამაჩერონ ან დამაკავონ. რაღაც იარაღი, ალბათ, უფრო დამაჯერებელი იქნება, მაგათი აზრით. მცდელობები არის ძალიან, ვიცი, ამას ვხედავ და ვხვდები ყველაფერს. როგორ კი აქციები დაიწყეს, მას შემდეგ ხდება ეს“.
ზვიად კუპრავას მიერ გავრცელებული ინფორმაცია აქციაზე შს მინისტრის მისვლის თაობაზე არ დადასტურდა 
ზვიად კუპრავა: „ - ჩვენი ბრძოლა გრძელდება და გრძელდება მანამ, სანამ ჩვენ არ მივალთ საბოლოო მიზნამდე და ჩვენი მიზანი ყველამ იცით რაც არის,  ეს არის დეკლარირებულად უნდა დაინგრეს სისტემა, სისტემა, რომელიც ძალადობს მაჩალიკაშვილზე, ბარბარე რაფალიანცზე, დათო სარალიძეზე. სისტემა, რომელიც ძალადობს ჩვენს შვილებზე, მეგობრებზე,  დებზე, ძმებზე და მე ახლა მომაწოდეს ინფორმაცია, რომ აქ მოდის შს მინისტრი გახარია, მან ჩახედოს შვილმკვდარ მშობლებს თვალებში და გასცეს კითხვებს პასუხი! გასცეს ზაზა სარალიძეს პასუხი! ახლა მოდის აქ მაჩალიკაშვილი, გასცეს პასუხი! გასცეს პასუხი ბარბარეს! გასცეს პასუხი სხვებს, რომლებიც ასეულობით არიან საქართველოში, რომლებიც მოკლეს და სისტემის მსხვერპლია დღეს“. 

შსს-ში არ დაადასტურეს ინფორმაცია მინისტრის აქციაზე მისვლის თაობაზე.

საზოგადოებრივი მაუწყებლის მიხედვით, „ბოლო დღეებში მისგან [კუპრავასაგან] ცრუ ინფორმაციების გავრცელებას არაერთხელ ჰქონდა ადგილი. ზვიად კუპრავა არის ის ფიგურა, რომლის გამოც, როგორც დღეს თავად სიტყვით გამომსვლელებმა აღნიშნეს, შესაძლოა ბევრი თავს იკავებდეს ამ აქციაზე მოსვლისგან“.

რუსთაველზე აქციების ორგანიზატორი ზვიად კუპრავა ენმ-ის მმართველობის დროს შსს-ში მუშაობდა („იმედი“)

„ქრონიკის“ სიუჟეტის მიხედვით,  ზვიად კუპრავა ზაზა სარალიძის მეგობარი და ენმ-ის აქტიური მხარდამჭერია. ის სწორედ ენმ-ის მმართველობის დროს შსს-ში მუშაობდა, არის არასამთავრობო ორგანიზაცია „სამართალდამცველთა რეფორმების ცენტრის“ დამფუძნებელი. ზვიად კუპრავამ გაავრცელა ცრუ ინფორმაცია იმის თაობაზე, თითქოს ზაზა სარალიძე  სუს-ის წარმომადგენლებმა გაიყვანეს. როგორც გაირკვა, ის ბავშვობის მეგობარს ესაუბრებოდა. 

ზვიად კუპრავამ გაავრცელა, ასევე ინფორმაცია, რომ სუს-ის ყოფილი მაღალი თანამდებობის პირმა  თინა ხიდაშელის ძმამ მას  უთხრა რომ კონკრეტული პროვოკაციები იგეგმებოდა. თინა ხიდაშელის ძმას არასდროს უმუშავია სუს-ში. ინფორმაცია დაადასტურა სუს-მაც და თავად მიხეილ ხიდაშელმაც, რომელიც კუპრავას განცხადებიდან მალევე შსს-ში გამოკითხვაზე დაიბარეს. კუპრავასავე განცხადებით,  მირზა სუბელიანმა დატოვა ქვეყანა ოჯახთან ერთად. ეს კუპრავას მიერ გავცელებული კიდევ ერთი არასწორი ინფორმაცია, სინამდვილეში მირზა სუბელიანი შსს-ში გამოკითხვაზე იმყოფებოდა. კუპრავა აქციაზე ამბობდა, რომ წყლითა და საკვებით დატვირთულ მანქანას აქციის მონაწილეებთან არ უშვებდნენ და მეტი დამაჯერებლობისთვის სატელეფონო ზარიც განახორციელა. თუმცა, მოგვიანებით სოც. ქსელის მომხმარებლებმა აღმოაჩინეს, რომ ზარი ფიქტიური იყო. 

სიუჟეტის მიხედვით, „ზვიად კუპრავა არასდროს ტოვებს მარტო ზაზა სარალიძეს, ის მუდამ მის გვერდითაა. სარალიძეც მის გარეშე არავისთან არ მართავს შეხვედრას. გუშინ აქციაზე მისულ მოკლული ლევან დადუნაშვილის მამას მასთან პირისპირ საუბარი სურდა თუმცა, ამის საშუალება სარალიძეს არ მისცეს... საპროტესტო აქციაზე მისული ბევრი ადამიანი უკან სახლში ზვიად კუპრავას გამო დაბრუნდა. ერთ-ერთი იყო რეზო რეხვიაშვილი, რომელმაც სოციალურ ქსელში სტატუსი გამოაქვეყნა.“ 

რეზო რეხვიაშვილი: „ - აღმოვჩნდი იმ პოლიტიკური პარტიის აქციაზე, ვისაც მთელი ცხოვრება ვებრძოდი, აღმოვჩნდი მკვლელების გვერდზე და ტრიბუნიდან სისტემის დანგრევაზე მიყვებოდა ადამიანი, ვინც საქართველოში ძალადობრივი სისტემის ერთ-ერთი მთავარი სუბიექტია. ზვიად კუპრავა - ვინც მე 26 მაისს მარბევდა და ჩემი მეგობარი ნიკა კვინტრაძე მოკლა და სახურავზე შეაგდო დენმა დაარტყაო, მე მერე რაც გადამხდ,ა აღარ ვიძახი, მასწავლიდა როგორ უნდა დამენგრია სისტემა და როგორ უნდა ამერჩია პროკურორად ნიკა გვარამია. სოლიდარობა ზაზა სარალიძეს, მაგრამ ვერ დავდგები ძმაო მე იქ, სადაც მკვლელები გამოდიან სიტყვით. ყველას შვილი, ყველას შვილია, შენი შვილიც ჩემი შვილია და ყველა ის შვილებიც ვინც შენს გვერდით მყოფმა ხალხმა ამოხოცა.“ 

 სოციალურ ქსელში გავრცელდა ვიდეოც, სადაც ჩანს, რომ 2011 წლის 26 მაისს რუსთაველის გამზირზე აქციის დარბევაში ზვიად კუპრავა მონაწილეობდა. თუმცა, თავად კუპრავა ამ კადრებს ფაბრიკაციას უწოდებს. ზვიად კუპრავას პერსონის საპროტესტო აქციებზე გამოჩენა გააპროტესტეს გამომსვლელებმაც. 

ზვიად კუპრავას წარსულით  დამოუკიდებელი დეპუტატი სალომე ზურაბიშვილი დაინტერესდა. ხელისუფლება კი ენმ-ს ტრაგედიით მანიპულირებაში ადანაშაულებს. 

კახა კალაძე: „ - რა წარსული აქვს ძალიან კარგად ვიცი, ჩვენთვის დღეს მთავარი ამოცანა არის ის, რომ ამ ოჯახების ტრაგედიით, მანიპულირების შესაძლებლობა არ უნდა მივცეთ არავის. ჩვენ ამას არ დავუშვებთ, ჩვენ ვისმენთ გასაოცარ მოწოდებებს. არსებობს გარკვეული ძალები, ვისაც აქვს შესაძლებლობა, ეს განსაკუთრებით გამოჩნდა ბოლო დღეების განმავლობაში, აქვს სურვილი, რომ ოჯახის ტრაგედია გამოიყენოს თავისი ვიწრო პარტიული ინტერესებისთვის, მაგრამ ჩვენ ამას არავითარ შემთხვევაში არ დავუშვებთ. ყველას აქვს უფლება გამოხატოს თავისი აზრი, როგორც კი რაიმე გადაცდომა იქნება ვინმეს მხრიდან, ხელისუფლება იმოქმედებს შესაბამისად, ადეკვატურად.”
სალომე ზურაბიშვილი: „ - და ბოლო-ბოლო ვინაა ეგ ზვიად კუპრავა, რომ გვევლინება ლიდერად, მორალს გვიკითხავს, პოლიტიკურ ლოზუნგებს ისვრის და იღებს ძალიან ბევრს თავის თავზე. დროა გავიგოთ მისი წარსულის შესახებ და გავარკვიოთ ვინაა ვინც თესავს არეულობას და დესტაბილიზაციას.”
ზვიად კუპრავამ სოციალურ ქსელში დაწერა, რომ მის სიცოცხლეზე პასუხისმგებელი ივანიშვილია. დღეს ის უკვე თანმხლებ პირებთან ერთად დადის. ზაზა სარალიძეს საპატრიარქოში რამდენიმე პირთან ერთად გაყვა. ამბობს, რომ თანმხლები პირები მეგობრები არიან. 

ზაზა სარალიძე: „ - როცა ჩემი შვილი დაჩეხეს, მეორე დღეს სულია დალია, ზვიად კუპრავა მოვიდა ჩემთან ოჯახში და მითხრა, თუ წინააღმდეგი არ იქნები, მე ამ საქმეს ჩემებურად გამოვიძიებ. ზვიად კუპრავა არის ჩემი მეგობარი ხალხო. ადამიანმა დახმარება შემომთავაზა, უარი მეთქვა?“ 

სიუჟეტის მიხედვით, „ ზვიად კუპრავა საქმის თავისებურ გამოძიებას მთავრობის გადადგომასა და ვადამდელ საპარლამენტო არჩევნებში ხედავს“. 

დავით სარალიძის მკვლელობის საქმის ერთ-ერთი ფიგურანტი მღვდლის შვილია („შაბათის კურიერი“)

„კურიერმა“ მოიპოვა ერთ-ერთი ბრალდებულის ჩვენება, სადაც ის პირდაპირ ამბობს, რომ ხორავას ქუჩის ფარდულში დავით სარალიძეს ვერცხლისფერ საგანს სწორედ ეს პირი ურტყამდა. სასამართლო დარბაზში ერთ-ერთი ბრალდებულის და ჩხუბის უშუალო მონაწილის დაკითხვიდან ირკვევა, რომ ხორავას ქუჩაზე 1 დეკემბერს ჩხუბის 23 მონაწილიდან ერთ-ერთი დავით მენაბდე იყო, დეკანოზ შიო მენაბდის შვილი. დავით მენაბდე დაპირისპირების დრო დაიჭრა, თუმცა, ვინ მიაყენა მას ჭრილობა, უცნობია. მისი დაჭრის ფაქტზე პასუხისგებაში არავინ მიუციათ. საქმეში არსებობს ერთ-ერთი ბრალდებულის ჩვენება, რომელიც ამბობს, რომ მოკლულ დავით სარალიძეს ხორავას ქუჩის ბნელ ფარდულში ურტყამდა დავით მენაბდე ვერცხლისფერ საგანს. იყო თუ არა ეს დანა, ამ კითხვაზე პასუხი არ არსებობს. 
ჩანაწერში ბრალდებული ყვება, რომ მენაბდე ვერცხლისფერ ნივთს ურტყამდა სარალიძეს. მოწმე ასევე ამბობს, რომ ფარდულში ჯერ კალანდია შევიდა, შემდეგ დავით მენაბდე.
დავით სარალიძე აცხადებს, რომ აღნიშნული ინფორმაცია მან პროკურატურას მიაწოდა ჯერ კიდევ 3 თვის წინ, თუმცა, პროკურატურამ მას მოსთხოვა კონკრეტული მტკიცებულებები, რადგან განუცხადეს, რომ  არასრულწლოვანს ვერ დააკავებდნენ,  საქმეში მტკიცებულებები არარსებობის გამო. დავით სარალიძე დარწმუნებულია, რომ მის შვილს ჭრილობა მიაყენა სწორედ ამ არასრულწლოვანმა თუმცა, სარალიძეს ინფორმაცია არ აქვს ჭრილობა  დანით იქნა მიყენებული თუ რაიმე სხვა საგნით, ასევე დავით სარალიძე აცხადებს, რომ არასრულწლოვანი მოწმის სტატუსით ფიგურირებს საქმეში და  მას ბრალდებულის სტატუსი არ აქვს.ზაზა სარალიძე ადასტურებს, რომ ეს პირი არის სასულიერო პირის შვილი.
ზაზა სარალიძე:  - რა თქმა უნდა, არის მეორე ბრალდებულიც. 

· მას ჰქონდა დანა?
ზ.ს. - დანა ქონდა თუ სხვა იარაღი ვერ ვიტყვი. იმიტომ, რომ არ ვიცი.

· მაშინ როგორ მიიღო თქვენი შვილის დაჭრაში მონაწილეობა? 
ზ.ს. - სხვა რამე იარაღს ვამბობ. ანუ, დანა არა, მაგრამ სხვა რამე შეიძლება ეკავა ხელში. ხელნაკეთი რამე იარაღი. ვერ ვიტყვი იმიტომ, რომ აქ დანაც ფიგურირებს, სხვა რაღაცაც ფიგურირებს, კიდევ სხვა რაღაცაც ფიგურირებს, კონკრეტულად ამას ვერავინ ვეღარ იტყვის იმიტომ, რომ სანამ ექსპერიმენტი არ ჩატარდება, უნდა გამოიცადოს მსგავსი ყველა სხვა იარაღი, რომელიც მიგვიყვანს იმ ჭეშმარიტებამდე, რომ ეს იარაღი იყო ნამდვილად. 

· ანუ თქვენ რა ინფორმაცია გაქვთ, მან უშუალოდ მიაყენა თქვენს შვილს ჭრილობა? 
ზ.ს. - რა თქმა უნდა. 

· ვინ მფარველობს მას? 
ზ.ს. - აქ არის ჯაჭვი შეკრული. ეს ჯაჭვი შუა გზაზე სადაც გაწყდება, იქ ჩამოირღვევა მთელი ჯაჭვი. ეს პიროვნება რომ დაიჭირონ, თავისთავად დაადებს ხელს კალანდიას ისევ, კალანდია დაადებს ხელს სუბელიანს, სუბელიანი დაადებს ხელს მერე ვინ დაანგრია ფარდული, ვინ გაანადგურა ნივთმტკიცებები, ვინ წაშალა კვალი, ვის დაავალა რავიცი.. შოთაძემდე გავალთ. შოთაძიდან მერე კიდევ ზევით გავალთ, იქიდან კიდევ ზევით და ზუსტად ამ სისტემის ჩამოშლას ვითხოვ მე მეტს არაფერს. კიდევ არ გაგრძელდეს და კიდევ არ ეცადოს ვიღაც ვიღაცეების მფარველობას. 

· ეს ადამიანი არის სასულიერო პირის შვილი? თქვენ რა ინფორმაცია გაქვთ?
ზ.ს. - მაგ ინფორმაციაზე თავს შევიკავებ. 

 - ანუ ამაზე არ ისაუბრებთ?
ზ.ს. - არა. 

· ეს პიროვნება დაკითხული არის?
ზ.ს. - რა თქმა უნდა, დაკითხულია. 

· საქმეში მხოლოდ მოწმის სტატუსით ფიგურირებს?
ზ.ს. - რა თქმა უნდა, მოწმის სახით. ადამიანი დაჭრილია, არც არის გამოძიებული. ექსპერტიზა მის ჭრილობას ჩაუტარდა 11 თუ 18 დღის მერე. ის აღარ მახსოვრს რიცხვი. როცა უკვე შეხორცების პირას იყო ჭრილობა და ფაქტიურად ვეღარ მოხერხდებოდა ამ ჭრილობაზე დადგენა დანით იყო მიყენებული ჭრილობა თუ სხვა რამით. 

· მესმის, რომ თქვენ არ გსურთ ესე ღიად ლაპარაკი ამ თემაზე, თუმცა გამორიცხავთ, რომ მას მფარველობდნენ იგივე სასულიერო პირები, რადგან ის სასულიერო პირის შვილია...
ზ.ს. - არა. მაგას ვერ ვიტყვი იმიტომ, რომ აქ მფარველები ვინც არიან არიან ძირითადად სუბელიანი თავის პროკურატურიან, სისტემიანა. 

· რამდენი ხანია რაც ფლობთ ინფორმაციას, რომ ამ პიროვნებამ მიაყენა ჭრილობები თქვენს შვილს?
ზ.ს. - ალბათ ერთი 3 თვეა უკვე. 

· ამის შესახებ მიაწოდეთ პროკურატურას ინფორმაცია? 
ზ.ს. - ყველა დეტალზე, ყოველთვის, რამდენი ახალს აღმოვაჩენდი მივდიოდი პროკურატურაში და ვეუბნებოდი და იმის მაგივრად, რომ ამათ საქმე გამოეძიებინათ პირიქით, უფრო და უფრო, ანუ ფაქტიურად მე ვუშვებდი შეცდომას ასე გამოდის. 

· რა პასუხი მიიღეთ ამ კონკრეტულ არასრულწლოვანთან დაკავშირებით?
ზ.ს. - არ გვაქვს ფაქტები და რა ვქნაო. შენ თუ მომიტანო რამე ფაქტებსო, კი ბ-ნო დავაკავებო. მე თუ მოგიტანე ფაქტები, მაშინ მე ვყოფილვარ გამომძიებელი და პროკურორიც. 

· სასამართლოზე დაიკითხა ეს არასრულწლოვანი?
ზ.ს. - რა თქმა უნდა, დაიკითხა და ორი პროცესი მიმდინარეობდა სხვათაშორის მისი დაკითხვა. 

 - რა ინფორმაცია მიაწოდა გამოძიებას?
ზ.ს. - ზუსტად დეტალებზე არ ვისაუბრებ. 

· დაადასტურა, რომ მკვლელობის დროს იქ იმყოფებოდა?
ზ.ს. - რა თქმა უნდა, დაადასტურა ის ფაქტიც, რომ ჩემს შვილს უკნიდან ეჯაჯგურებოდა წევდა თავისკენ, რომ გაენთავისუფლებინა იმ ბიჭისგან, ვისაც ეჩხუბებოდა ჩემი შვილი და პლიუს ამას ისიც დაადასტურა, კითხვა დაუსვეს - ახლოში იყავი დათოსთან თუ შორს, არა შორიდან ვექაჩებოდი. მერე მკითხეს ასეთი რაღაცა სისხლი ჰქონდა ტანსაცმელზე თუ არა და არ ქონდაო, გამოუშვეს ეს მოწმე გარეთ, მორჩა ამის დაკითხვა, ამოიღო დასკვნა პროკურორმა, რომელ დასკვნაშიც წერია, რომ ამა და ამ პიროვნების ტანსაცმელზე ამოვიდა ჩემი შვილის სისხლი. 

როგორც სარალიძე აცხადებს, ხორავას ქუჩაზე მომხდარი სისხლიანი გარჩევის დროს, ეს არასრულწლოვანი დაიჭრა. მას ჰქონდა ჭრილობები მიყენებული თუმცა, გამოძიება ამ საქმით ამ დრომდე არ დაინტერესებულა.

ზაზა სარალიძე: „ - ეს პიროვნება კონკრეტულად ამ ინციდენტის დროს თვითონაც დაჭრილი იყო, რომლის საქმე გამოძიებულიც კი არ არის. ვინ დაჭრა, რითი მიიღო ჭრილობა, ეს გამოძიებული არ არის.“ 

მირზა სუბელიანს სასჯელაღსრულების სამინისტროს გენინსპექციის ხელმძღვანელად მუშაობის დროს პირდაპირი შეხება ჰქონდა ვანო მერაბიშვილის ციხიდან გაყვანის კადრებთან („შაბათის კურიერი“)

„კურიერმა“ მოიპოვა დოკუმენტები მირზა სუბელიანის ხელმოწერით, რომლითაც დასტურდება, რომ   სუბელიანმა გამოითხოვა სათვალთვალო კამერის ჩანაწერები და მას ეს ვიდეოფაილები გადაეცა. ეს გარემოება კიდევ უფრო აძლიერებს ეჭვს, რომ ის ამ კადრებს ფლობს და პროკურატურას ამ გზით აშანტაჟებს. რადგან  თუ დადგინდება, რომ მერაბიშვილის ციხიდან გაყვანის კადრები არსებობს, მაშინ ამას ჯაჭვური ეფექტი ექნება, ჩაიყოლებს ყოფილ მთავარ პროკურორს ოთარ ფარცხალაძეს, ვისი დავალებითაც როგორც ადვოკატები ამბობენ, მერაბიშვილი ციხიდან გაიყვანეს, გადამდგარ პროკურორს ირაკლი შოთაძეს, რომელიც ამტკიცებდა, რომ მერაბიშვილი ციხიდან არ გაუყვანიათ, ყოფილ პრემიერს ირაკლი ღარიბაშვილს და კიდევ ბევრ ოცნების მაღალჩინოსანს. 
კითხვებზე პასუხების მისაღებად მირზა სუბელიანს „კურიერი“ სახლში ეწვია, თუმცა გადამღებ ჯგუფს კარი არ გაუღეს. ბინაში მყოფმა მამაკაცმა, რომელიც სუბელიანის ნათესავად გაეცნო, „კურიერს“ კარებს მიღმიდან გადამღებ ჯგუფს განუცხადა, რომ სუბელიანი სახლში არ იყო და გადამღებ ჯგუფს ტერიტორიის დატოვება მოსთხოვა. 

სიუჟეტის მხიედვით, „მირზა სუბელიანი ყოფილი პროკურორია. მან მთავარი პროკურატურის კადრების სამსახურის უფროსის პოსტი ხორავას ქუჩაზე 2 მოსწავლის მკვლელობის შემდეგ დატოვა. 2012 წლამდე სუბელიანი რუსთავისა და მარნეულის რაიონულ პროკურატურაში მუშაობდა. ხელისუფლების ცვლილების შემდეგ კი ის დააწინაურეს და სასჯელაღსრულების ახალმა მინისტრმა სოზარ სუბარმა პირადი გადაწყვეტილებით სამინისტროს გენინსპექციის უფროსად დანიშნა. შესაბამისად, ციხეების კონტროლი მის ხელში გადავიდა. მაშინ ამ თანამდებობაზე სუბელიანის დანიშვნას, პროტესტი მოჰყვა. კახა კახიშვილი, რომელიც დღეს სასჯელაღსრულების მინისტრის პოსტს იკავებს ამბობდა: - სასჯელაღსრულებაში საერთოდ კატასტროფააა. გენინსპექციის უფროსად  დაინიშნა სუბელიანი. ყოფილი პროკურორი, რომლის სახელი 26 მაისის საქმეებს უკავშირდება. ის უმოწყალოდ ყრიდა ხალხს ციხეში. მან გააშვებინა დეპარტამენტის თავმჯდომარე და საკუთარი კადრები დანიშნა კოლონიის უფროსებად. რატომ მოიყვანა ენმ-ის კადრი სუბარმა, ეს მას უნდა ჰკითხოთ. დღეს მირზა სუბელიანი მართავს სასჯელაღსრულების სამინისტროს."

„კურიერს“ ხელში ჩაუვარდა ოფიციალური დოკუმენტი, რომელსაც ხელს მირზა სუბელიანი აწერს. ამ დოკუმენტით ირკვევა, რომ მას უშუალო შემხებლობა ჰქონდა ციხიდან ყოფილი პრემიერის ვანო მერაბიშვილის გაყვანის საქმესთან. 2014 წლის 3 იანვარს მირზა სუბელიანმა შსს-ს წერილით მიმართა და მატროსოვის ციხის მიმდებარე ტერიტორიაზე და გულუას მოედანზე მდებარე უსაფრთხოების ყველა კამერის ჩანწერი მოითხოვა. ირკვევა, რომ სუბელიანს სამინისტრომ დალუქული კონვერტით 9 კამერის ჩანაწერი გაუგზავნა.

ოთარ კახიძე: „ - 2014 წლის 3 იანვარი, ამ თარიღში მირზა სუბელიანი თხოვს 13 დეკემბრიდან 14 დეკემბრამდე ჩანაწერებს.“ 

სუბელიანის მიერ ხელმოწერილი დოკუმენტის ნამდვილობას ვანო მერაბიშვილის ადვოკატი ადასტურებს და ამბობს, რომ ის ევროსასამართლოში გაგზავნილ ამ საქმეში დევს. ოთო კახიძის განმარტებით, ეს იმას ნიშნავს, რომ უშუალოდ მირზა სუბელიანი იყო პირი, რომლის ხელშიც ჩანაწერებეს უნდა გაევლო და არ გამორიცხავს, რომ ეს მტკიცებულებები ახლაც გენ ინსპექციის ყოფილი უფროსის პირად არქივში ინახება. 

ოთარ კახიძე: „ - ეს არის ძალიან მნიშვნელოვანი საქმე, სადაც იკვეთება ბრალეულობა ფარცხალაძის, დარბაისელის, ღარიბაშვილის, რომელმაც ეს გამოძიება პირდაპირ ჩაფარცხა მისი დავალებით უშუალოდ, სუბარის და მერე არის გასარკვევი ღარიბაშვილი საკუთარი ინიციატივით მოქმედებდა და ფარცხალაძე, თუ ივანიშვილის დავალებით ხდებოდა ეს ყველაფერი. ანუ, ეს არის საქმე, რომელიც დამოკლეს მახვილივით კიდია ქართული ოცნების ლიდერების და პირადად ბიძინა ივანიშვილის თავზე. 

ზვიად კუპრავა დარწმუნებულია, რომ სწორედ არასრულწლოვნების მკვლელობის საქმეა ყოფილი პრემიერის ციხიდან გაყვანის კადრების საფასური. ის ფიქრობს, რომ მირზა სუბელიანი მაღალჩინოსნებს აშანტაჟებს. კუპრავას მტკიცებით, კომუნიკაცია მერაბიშვილის კადრებთან დაკავშირებით, სუბელიანის სიმამრთან, ბორის კაკუბავასთანაც ჰქონია. 

ზვიად კუპრავა: „ - ბორის კაკუბავას ჩვენი ლაპარაკის არცერთ ეტაპზე არ უარყვია, რომ მირზა სუბელიანს ჰქონდა აღნიშნული კადრი. ჩვენ ვუყენებდით 2 ულტიმატუმს ხელისუფლებას - გადაეყენებინა და მირზა დაეკავებინა. ხომ ასე იყო? ხელისუფლებამ ამ ორს შორის არჩევანი გააკეთა მირზას სასაარგებლოდ და გადააყენა ქვეყნის მთავარი პროკურორი. ეხლა მე მაქვს კითხვა, ვინ არის მირზა სუბელიანი. რატომ არის ეს პირი ასეთი მნიშვნელოვანი ხელისუფლებისთვის.“ 

სიუჟეტში ასევე აღნიშნულია, რომ „მირზა სუბელიანის სახელი აქტუალური 2017 წლის 1 დეკემბერს გახდა. ეს კადრები თბილისში, პეკინის ქუჩაზეა გადაღებული, სადაც ჩანს რომ სუბელიანი მისი ცოლის დის, კალანდიების ოჯახში მიდის. ამ დროისათვის ამ ბინაში ხორავას ქუჩაზე მომხდარი ჩხუბის მონაწილეეები იმყოფებიან. თუ მოზარდის მკვლელობის შემდეგ ისინი შემთხვევის ადგილიდან მიხეილ და ლუკა კალანდიების სახლში მივიდნენ. საქმის მასალებით ირკვევა, რომ მას შემდეგ, რაც პროკურორ მირზა სუბელიანის შვილს სკოლაში თანატოლებთან კონფლიქტი მოუვიდა, მან დასახმარებლად სწორედ დეიდაშვილებს, მიხეილ და ლუკა კალანდიებს მიმართა.“ 

მოწმის ჩვენებიდან: „ - მეექვსე გაკვთილი იყო, დაახლოებით შუა პერიოდი, … დამირეკა. მიხეილის დეიდაშვილს რაღაც მოუვიდაო სკოლაშიო და თუ გცალიაო ცოტა ხნით წამოდიო სალაპარაკოდო. ტაქსში ჩავჯექით, მიხეილს ვკითხე,  რომ რისთვის მივდივართ მეთქი და მითხრა, რომ უნდა გავარკვიო უნდა ვილაპარაკოთო რატომ ვინ ჩაგრავს და რატომ ჩაგრავენო ჩემს დეიდაშვილსო.“ 

ერთ-ერთი ბრალდებულის ჩვენებით, რომელიც „კურიერმა“ მოიპოვა, დგინდება, რომ მირზა სუბელიანის შვილის გამო დაწყებულ კონფლიქტში უშუალოდ მონაწილეობდა სუბელიანის ცოლის დისშვილი და ის მოკლულ დავით სარალიძეს ბნელ ფარდულში ურტყამდა. საქმის კიდევ ერთი ბრალდებულის ჩვენებით, მან დაინახა სუბელიანის ცოლის დისშვილის, კალანდიას სისხლიანი პერანგი და შიგნით დამალული საგანი. პროკურატურამ სუბელიანის ოჯახის არცერთ წევრს მკვლელობის საქმეზე ბრალი არ წაუყენა. უკვე ყოფილმა პროკურორმა თქვა, რომ ბალდებულების ნაამბობს არ ენდობოდა. 

ირაკლი შოთაძე: „ - მისი ჩვენების ერთადერთი მიზანი იყო თავი აერიდებინა მოსალოდნელი მძიმე პასუხისმგებლობისათვის. ამ ეტაპზე სისხლის სამართლის საქმეში არცერთი მტკიცებულება არ მოიპოვება, რომ ამ ორი ადამიანის გარდა ვინმეს აქვს დანა გამოყენებული“.

საქმის მასალებში დევს კიდევ ერთი სკანდალური ჩანაწერი, სადაც ჩანს, რომ მირზა სუბელიანის ოჯახის წევრებმა მტკიცებულებების განადგურება სცადეს. ვიდეოკადრებით ირკვევა, რომ პეკინის ქუჩაზე პროკურატურის ყოფილი მაღალჩინოსნის მისვლის შემდეგ მისი ოჯახის წევრმა ლუკა კალანდიამ ერთად მოგროვილი მტკიცებულებები განადგურების მიზნით ეზოში, საკანალიზაციო ჭაში ჩაყარა. ეს ფაქტი კალანდიამ სასამართლო პროცესზე თავად აღიარა. „კურიერს“ აქვს კიდევ ერთი ჩვენება, სადაც დავით სარალიძის მკვლელობის მცდელობის ბრალდებით გასამართლებული პირი ყვება, რომ მას მიხეილ კალანდია მირზა სუბელიანის დახმარებით მკვლელობის საქმის მოგვარებას დაჰპირდა. იმის გამო, რომ სუბელიანის ოჯახის არცერთი წევრისთვის პროკურატურას მკვლელობის საქმეზე ბრალი არ წაუყენებია, მოკლული დავით სარალიძის მამას ერთადერთი ვერსია აქვს - ვანო მერაბიშვილის ციხიდან გაყვანის კადრები და კიდევ ბევრი სხვა კომპრომატი, რის გამოც ხელისუფლებამ ის ვერ გაწირა. 

ზაზა სარალიძე: „ - შოთაძე გაწირეს, ეს სუბელიანი რა გახდა ასეთი. ვანო მერაბიშვილის კადრები აქვს ამ კაცს. რომელიღაცამ თქვა, მე მგონი, ზვიად კუპრავამ თქვა აქციაზე, რომ სვანეთში ინახება ვიღაცასთან და მიდის ვაჭრობა უკვე ამ ფაქტებზე.“ 

მირზა სუბელიანი ამ დრომდე კითხვებს არ პასუხობს. იმის დასადასტურებლად, რომ ის ქვეყნიდან არ გაქცეულა, შსს-მ გაავრცელა რამდენიმე კადრი, სადაც ჩანს, როგორ გადაადგილდება სუბელიანი სამინისტროს შენობაში დაკითხვის შემდეგ. როდის არის გადაღებული კადრები, უცნობია, რადგან ამავე პერიოდში შენობასთან რამდენიმე ტელევიზიის კამერა იდგა. მათ დაკითხვაზე დაბარებული სხვა პირები გადაიღეს, თუმცა მირზა სუბელიანი არ დაუფიქსირებიათ. 

შსს-მ საქმის მოწმეების ხელახლა დაკითხვა დაიწყო, გამოკითხეს 51-ე სკოლის 5 მოსწავლე 

მოსწავლეების ნაწილი ხორავას ქუჩაზე მომხდარი მკვლელობის თვითმხილველია. დაკითხვის დაწყებამდე მოზარდებს და მათ ადვოკატებს კომენტარი არ გაუკეთებიათ. მათ გაუთქმელობის დოკუმენტზე აქვთ ხელი მოწერილი. გამოკითხვაზე ერთი პედაგოგიც იმყოფებოდა. გამოკითხვა 7 საათზე მეტ ხანს გრძელდებოდა. უწყების მიხედვით, შსს-ში მოზარდები მოწმის სტატუსით დაიბარეს განმეორებით. მათი ნაწილი ხორავას ქუჩაზე 1-ლ დეკემბერს მომხდარი სისხლიანი გარჩევის თვითმხილველი ან მონაწილეა. არასრულწლოვანები გამოკითხვაზე მშობლების ან უფლებადამცველების თანხლებით მივიდნენ.
თამარ აბესაძე: „ - მოვიდა უწყება ოჯახში და დაბრებულები ვართ დღეს, როგორც მოწმის სახით. ჩვენება მიცემული აქვს, მაგრამ მე ვერ გავთქვამ იმ ჩვენებას, რაც მიცემული აქვს. ახლა ავალთ მისცემს ჩვენებას, არ ვიცით ზუსტად, რატომ ვართ დაბარებულები. იმყოფებოდა შემთხვევის ადგილზე, მაგრამ მისთვის უცნობია რაღაც დეტალებთან დაკავშირებითაც. ბოლომდე არ იმყოფებოდა, ფაქტებს არ ფლობს, სინამდვილეს თუ რა მხოდა იქ. მკვლელობას ვერ შეესწრო. ზუსტად არ ვიცი, როდის დატოვა ხორავას ტერიტორია.  ერთადერთი ის ვიცი, რომ აშველებდა, ეს იყო მხოლოდ და მხოლოდ“.

მარინა კაკაურიძე: „ - არ ვიცნობ საქმის მასალებს, პირველად ჩავერთე. მოწმის სტატუსით კი, 51-ე სკოლის მოსწავლეა. სკოლაში იმყოფებოდა კი, ინციდენტის დროს იმყოფებოდა თუ არა ვერ გეტყვით. მაგრამ სკოლაში ნამდვილად იყო იმ დღეს გაკვეთილებზე. ჩვენება უვკე მიცემული აქვს და არის მეგობარი დათოსი.“
გამოკითხვიდან გამოსვლის შემდეგ მშობელთა ნაწილმა კომენტარი საერთოდ არ გააკეთა, ნაწილმა მცირე განმარტება გააკეთა. ადვოკატებმა კი განმარტეს, რომ გამოკითხულებს გაუთქმელობის შეთანხმებაზე მოაწერინეს ხელი და ამიტომ მათ ბევრი არაფრის თქმა შეეძლოთ. ერთადერთი ახალი დეტალი რაც გაირკვა არის ის, რომ წინა გამოკითხვებისგან განსხვავებული რაც მათ კითხეს იყო ის,  ხომ არ ხდენდა მათზე ვინმე ზეწოლას. ადვოკატებმა განმარტეს ისიც, რომ მათი დაცვის ქვეშ მყოფებმა წინა გამოკითხვებისგან განსხვავებული ამ შემთხვევაში არაფერი თქვეს.
მიხეილ ხიდაშელის დაკითხვა შსს-ში დილის 9 საათამდე გაგრძელდა („კურიერი“)
შსს-ში ხიდაშელი მას შემდეგ დაიბარეს, რაც გაკეთდა განცხადება, რომ მან კონკრეტულ პირებს აქციაზე მოსალოდნელი პროვოკაციების შესახებ აცნობა. ზვიად კუპრავამ ფარული ჩანაწერიც გაავრცელა, სადაც მისი განცხადებით, სუს-ის ყოფილი თანამშრომელი იმ საფრთხეებზე საუბრობდა, რაც შესაძლოა ზაზა სარალიძეს აქციაზე დაემუქროს. ინფორმაციის გავრცელებიდან მალევე, სუს-მა მიხეილ ხიდაშელთან კავშირი უარყო და განაცხადა, რომ მას უსაფრთხოების სამსახურში არასოდეს უმუშავია. შსს-მ  გამოძიება თაღლითობის მუხლით დაიწყო.
ევროპულმა საქართველომ მთავარი პროკურორის თანამდებობაზე შალვა შავგულიძის კანდიდატურა დაასახელა 
საპარლამენტო უმცირესობის ლიდერი ამბობს, რომ თავისუფალი დემოკრატი შალვა შავგულიძე ღირსეული და უშიშარი პროფესიონალია.
დავით ბაქრაძე: „ - ერთის მხრივ, ჩვენ სრულად ვიზიარებთ ყველა იმ მოთხოვნას, რომელსაც აჟღერებს ზაზა სარალიძე და ჩვენი საზოგადოება მიტინგზე და ამ მოთხოვნების მიმართ სრულად სოლიდარული ვართ, მაგრამ როგორც საპარლამენტო ოპოზიცია, რომელსაც გააჩნია დამატებითი პასუხისმგებლობა, გამოვდივართ დამატებითი ნაბიჯებით, რომელიც საზოგადოებასთან ერთად საშუალებას მოგვცემს დავანგრიოთ ეს დახურული სისტემა. დღეს ევროპული საქართველოს და საპარლამენტო უმცირესობის სახელით, მინდა შევთავაზო საქართველოს მთავარი პროკურორის კანდიდატურად ჩვენს საზოგადოებას შალვა შავგულიძე. მე ამ კანდიდატურას ვთავაზობ ჩვენს საზოგადოებას, მე ვთავაზობ ზაზა სარალიძეს, ვთავაზობ თითოეულ იმ მშობელს, რომლის შვილიც მოკლული იქნა და რომლის საქმეც არ არის გამოძიებული და ასეთი ადამიანები ბევრი ვიხილეთ ბოლო დღეებში.“ 

შალვა შავგულიძე ევროპული საქართველოს შეთავაზებას მიიღებს („კურიერი“)
შალვა შავგულიძე მზადაა ქვეყნის მთავარი პროკურორი გახდეს. თავისუფალი დემოკრატების ერთ-ერთი ლიდერი ამბობს, რომ ნდობისთვის მადლობელია თუმცა, საბოლოო გადაწყვეტილება, მმართველმა გუნდმა უნდა მიიღოს და საეჭვოა, ხელისუფლებისათვის მისი კანდიდატურა მისაღები იყოს.  

შალვა შავგულიძე: „ - თუ საზოგადოება, მისი გარკვეული ნაწილი ჩემს მიმართ გამოხატავს ნდობას, მე რა თქმა უნდა, არ გავექცევი ამ პასუხისმგებლობას და მივიღებ ამ გამოწვევას. კანონმდებლობის მიხედვით, მთავარი პროკურორის დანიშვნის საკითხს წყვეტს მხოლოდ მმართველი პოლიტიკური ძალა და რა გადაწყვეტილებას მიიღებს ქართული ოცნება, ვის დანიშნავს მთავარ პროკურორად ეს სხვა საკითხია.“ 

გიორგი ვაშაძე ხელისუფლებას შავი პიარის შეწყვეტისაკენ  მოუწოდებს („კურიერი“)
პოლიტიკური მოძრაობა „ახალი საქართველოს“ ლიდერი ხელისუფლებას ზაზა სარალიძის და აქციის ორგანიზატორების წინააღმდეგ შანტაჟში ადანაშაულებს და პასუხისმგებლობას შესაძლო პროვოკაციებზე მთლიანად მმართველ გუნდს აკისრებს. გიორგი ვაშაძე მოუწოდებს ხელისუფლებას შეწყვიტოს შავი პიარი და მიზანმიმართული კამპანია მოკლული არასრულწლოვანის მამის წინააღმდეგ და სთხოვს მედიას არ გაიმეორონ სუს-ის აგენტების მიერ გავრცელებული ინფორმაცია. ვაშაძის განცხადებით, შექმნილი პოლიტიკური კრიზისიდან, ერთადერთი გამოსავალი პრემიერის მეთაურობით მთავრობის გადადგომაა.

გიორგი ვაშაძე: „ - ჩვენ ვნახეთ ქართული ოცნების და მისი ხელისუფლების აღვირახსნილი და კანონგარეშე ქმედებები მთელი დღის მანძილზე. თქვენი ვალდებულებაა თითოეული აქციაზე მყოფი ადამიანის უსაფრთხოების დაცვა და მათ შორის ზაზა სარალიძის უსაფრთხოების დაცვა. ღმერთი ნუ გაგიწყრებათ და ნუ გადადგავთ რაიმე კანონგარეშე ქმედებას ამ მიმართულებით. მე მინდა მოვუწოდო ყველა სამართალდამცველს, იცოდეთ, რომ თქვენი ვალდებულებაა ხალხის, საზოგადოების და სახელმწიფოს ინტერესის გატარება და არა ქართული ოცნების ლიდერების დავალებების შესრულება. მოსმენა თვალთვალი, შანტაჟი, დაშინება, ეს არის აბსოლუტურად კანონგარეშე ქმედებები რასაც თქვენ ჩადიხართ.“ 

ირაკლი აბესაძე მიიჩნევს, რომ სამთავრობო გუნდის ცვლილების   მოთხოვნა  სამართლიანია

ირაკლი აბესაძე: „ - მაშინ, როდესაც ხელისუფლებისთვის კრიმინალის ზრდა და გამოუძიებელი საქმეები არ არის ერთადერთი ჩავარდნა სამწუხაროდ, ქვეყნის მართვის მიმართულებით რა თქმა უნდა, სამთავრობო გუნდის ცვლილებაზე მოთხოვნა ეს სამართლიანი და სწორი მოთხოვნაა. თუმცა, მეორეს მხრივ, რა თქმა უნდა, მნიშვნელოვანია და პირველხარისხოვანი მნიშვნელობის არის ის გამოუძიებელი საქმეები, როგორიც არის არასრულწლოვნების მკვლელობიდან დაწყებული, რაფალიანცის მკვლელობით დამთავრებული, ჩატაევის სპეცოპერაცია თუ მუხთარლის გატაცება და სხვა შემთხვევები იქნეს ეფექტურად გამოძიებული და ამ  მიმართულებით ეფექტურად იქნეს გამოყენებული საპარლამენტო  მექანიზმები საგამოძიებო კომისიის სახით“.  

ბიძინა ივანიშვილის სახლთან შეკვეთილში  მოეწყო აქცია „ნუ მომკლავ“ („კურიერი“)
აქციის მონაწილეებმა ზაზა სარალიძეს სოლიდარობა გამოუცხადეს და მოუწოდეს ხელისუფლებას ხორავას ქუჩაზე მომხდარი მკვლელობა დროულად და ობიექტურად გამოიძიონ. ბიძინა ივანიშვილის სახლთან შეკრებილები აცხადებდნენ, რომ დამნაშავე სისტემის მთავარი მმართველი სწორედ ბიძინა ივანიშვილია. 

ბესიკ ქათამაძე: „ - აქედან იმართება მთელი საქართველო, შსს, იუსტიცია იქნება, თავდაცვის სამინისტრო იქნება თუ გენერალური პროკურატურა, ყველაფრის სათავე და მმართველი არის ეს ადამიანი და ამ ადამიანს უნდა მოთხოვოს მთელმა საქართველომ ის სისაძაგლე, ის განუკითხაობა რაც დღეს გვაქვს ჩვენ ქვეყანაში და ამიტომ ჩვენც გადავწყვიტეთ, რომ გაგვეპროტესტებინა ივანიშვილის სახლთან იმიტომ, რომ ივანიშვილი არის პასუხისმგებელი ქვეყანაში მიმდინარე ყველა პროცესზე.“ 

ზაზა სარალიძის მხარდამჭერი აქციები გაიმართა თელავშიც („კურიერი“)
„ ნუ მომკლავ“ - ამ ლოზუნგით ახალგაზრდები იუსტიციის სახლთან შეიკრიბნენ, რის შემდეგაც მსვლელობით ქალაქის ქუჩებში გადაინაცვლეს. ისინი მოკლული ახალგაზრდის მამას სოლიდარობას უცხადებენ და საქმის ობიექტურ გამოძიებას მოითხოვენ.

ნინო ბოჭორიძე: „ - ჩვენს ქვეყანაში კლავენ ჩვენს თანატოლებს ისე, რომ არავინ არ იცის ვინ არის დამნაშავე, რატომ მოკლეს ეს ადამიანები და რატომ მფარველობენ ამ ადამიანებს იმიტომ, რომ დღეს ჩვენ გვიჩნდება უსამართლობის განცდა, რომ შეიძლება ხვალ ჩვენც ისევე გაგვიმეტონ როგორც გაიმეტეს დავით სარალიძე და მამამისს ისევე მოექცნენ როგორც მთელ საქართველოს.”
ნუცა ფეიქრიშვილი: „ - დროა საზოგადოებამ პირი აღარ დაიგუბოს, წყალი გადმოღვაროს და ამოიღოს ხმა ერთხელ და სამუდამოდ რომ აღსდგეს სამართლიანობა და დაბრუნდეს უსაფრთხო ცხოვრება ჩვენს ქვეყანაში. ჩემი მოთხოვნა არის უშუალოდ ის, რომ ახალგაზრდებს არ ეშინოდეთ ქუჩაში გასვლის.“ 

სარალიძის სოლიდარობის აქცია პოლონეთშიც გაიმართა („კურიერი“)
აქცია ლოზუნგით „აღასრულე სამართალი“ პოლონეთში გაიმართა. ვარშავის ცენტრში პოლონეთში მცხოვრები ქართველი სტუდენტები შეიკრიბნენ. ზაზა სარალიძესთან ერთად მათ თანადგომა ყველა იმ შვილმკვდარ მშობელს გამოუცხადეს, ვინც ბოლო დღეებში თბილისში, რუსთაველის გამზირზე საპროტესტო აქციაზე დგას. 

სასულიერო პირები აცხადებდნენ, რომ ხალხმა რევოლუცია არ უნდა დაუშვას („კურიერი“)
ზაზა სარალიძის სოლიდარობის აქციის პარალელურად 1 ივნისს თავისუფლების მოედანზე მართლმადიდებელ მშობელთა კავშირის წევრები შეიკრიბნენ და პარლამენტის წინ მიმდინარე პროტესტს ამაზრზენი უწოდეს. სასულიერო პირები აცხადებდნენ, რომ რუსთაველის გამზირზე პოლიტიკური აქცია მიმდინარეობს და ხალხმა რევოლუცია არ უნდა დაუშვას. 

მამა დავით ისაკაძე: „ - ამაზრზენი აქცია, სამარცხვინო აქცია, რომელმაც ფაქტიურად ყველა შეგვკრიბა, თავისი ფორმით, რადგანაც ადამიანის პიროვნულ ტრაგედიას ფაშისტური ნაციონალური პარტია იყენებს თავისი პოლიტიკური მიზნების განსახორციელებლად. მათ არანაირი გულშემატკივრობა არ აქვთ ამ ადამიანების. არამედ, პირიქით, მათ იყენებენ თავიანთი ბინძური საქმეების ასაღორძინებლად, რასაც ისინი 9 წლის მანძილზე საქართველოში ჩადიოდნენ. ჩვენ ვემიჯნებით ყოველივე ამ უმსგავსობას. ჩვენ გვინდა მოვუწოდოთ საზოგადოებას, მთელს ერს, შეწყდეს ყოველგვარი დაპირისპირება. მათი მოწოდებები ხელისუფლების დამხობის შესახებ, გადადგომის შესახებ, სწორედ ემსახურება ერთ რამეს რევოლუციას, რომელსაც ქართველი ხალხი აღარ დაუშვებს. გვეყო ამდენი რევოლუცია. ჩვენი მიზანია, ყველას მოგიწოდებთ, საქართველოს ღირსეულ შვილებს, მართლმორწმუნეს თუ არაეკლესიურ ადამიანს, თავი შეიკავეთ ფაშისტური ორგანიზაცია ნაციონალისტური პარტიის და მისი სატელიტი პარტიის ევროპული საქართველოს მხარდაჭერისაგან, რადგანაც ეს ადამიანები მხოლოდ დესტრუქციულ საქმიანობას აკეთებდნენ საქართველოში და მზად არიან კიდევ გააკეთონ.“
„აქცენტებში“ ნიკა გვარამიამ ხაზი გაუსვა შემდეგს: „ - უმძიმესი უსამართლობაა, ჩემი აზრით, რომ დეკანოზი მამალაძე ციხეში იჯდეს და მამა დავით ისაკაძე გარეთ იყოს და სამარცხვინო რამეებს ქადაგებდეს.“ 

ზაზა სარალიძეს მხარდაჭერა ჭყონდიდელმა მიტროპოლიტმა გამოუცხადა („კურიერი“)
დეკანოზ გიორგი მამალაძის მიერ საკნიდან გამოგზავნილი წერილის შემდეგ, ზაზა სარალიძეს მხარდაჭერა ჭყონდიდელმა მიტროპოლიტმა გამოუცხადა. მეუფე პეტრე მიმართვაში ამბობს: „ - ბ-ნ ზაზასთან ერთად მთელი გულით განვიცდით უსამართლობას და სრულ თანადგომას ვუცხადებთ უთანასწორო ბრძოლაში. ვადასტურებთ ქვეყანაში არსებულ სისტემურ პრობლემას, რომელიც დაუყონებლივ შესაცვლელია. სამწუხაროდ, თავის დროზე ეკლესიის წარმომადგენელთა მხრიდან ამ პროკურატურისადმი სრული ნდობის გამოცხადებამ ამ შედეგს ხელი შეუწყო. - ნათქვამია მიტროპოლიტის მიმართვაში. 
ენმ-ის წევრები  სოზარ სუბარს დანაშაულის დაფარვაში ადანაშაულებენ („კურიერი“)
დევნილთა და განსახლების სამინისტროსთან ენმ-ის წევრებმა და მათმა მხარდამჭერებმა სოზარ სუბარის საბრალდებო დასკვნა მიიტანეს. ოპოზიცია მინისტრს ხორავას ქუჩის მკვლელობის საქმეზე დანაშაულის დაფარვასა და თანამდებობის ბოროტად გამოყენებაში ადანაშაულებს. აქციის მონაწილეები სოზარ სუბარს ბრალს დებენ მტკიცებულებების გაყალბებაში მირზა სუბელიანის მფარველობის მიზნით, რომელიც სწორედ სოზარ სუბარის ნათესავია. 

ლევან ხაბეიშვილი: „ - ბ-ნო სოზარ, თქვენ ბრალი გედებათ სისხლის სამართლის დანაშაულის 375-376 მუხლებით, რომელიც ითვალისწინებს 2-20 წლამდე ვადით თავისუფლების აღკვეთას და გულისხმობს დანაშაულის შეუტყობინებლობას და დანაშაულის დაფარვას, ასევე ბრალი გედებათ თანამდებობის უფლებამოსილების ბოროტად გამოყენებაში, რომელიც არის 332 მუხლი და ითვალისწინებს 2-5 წლამდე ვადით პატიმრობას, ასევე თქვენ ბრალი გედებათ ხორავას ქუჩაზე მომხდარი დანაშაულის მტკიცებულებების გაყალბებასა და განადგურებაში.“ 

ბესო შენგელია: „ - სოზარ სუბარი დღეს უნდა მიდიოდეს პროკურატურაში, იგი ძალით უნდა წაიყვანონ პროკურატურაში, იგი უნდა დაკითხონ და მიეცეს სისხლის სამართლის პასუხისგებაში. არანაირი მორალური უფლება არ აქვს სუბარს იყოს მინისტრი, განსაკუთრებით დენვილთა მინისტრი.“ 

"სოლიდარობა პოლიტიკის გარეშე" - აქცია ამ ლოზუნგით მრგვალ ბაღში არ შედგა („კურიერი“)
საზოგადოების ნაწილი  რუსთაველის გამზირზე მიმდინარე აქციას პოლიტიკური მოტივებით გაემიჯნა და გადაწყვიტა, რომ ვაკეში ჩატარებული საპროტესტო აქცია პოლიტიკური შინაარსისაგან დაცლილი ყოფილიყო. ორგანიზატორებმა აქცია 3 ივნისისათვის გადადეს და შეცვალეს ლოკაციაც, მრგვალი ბაღის ნაცვლად აქცია  ვაკის პარკში გაიმართება 3 საათზე. ორგანიზატორები   სოლიდარობას უცხადებენ დაღუპულების ოჯახებს, და აცხადებენ, რომ აქცია ცალკე დაგეგმეს, პოლიტიკის გარეშე.
შაკო კიკვაძე: „ - შევიკრიბეთ იმიტომ, რომ ავხსნათ ჩვენი გადაწყვეტილება, თუ რატომ გადავინაცვლეთ ვაკის პარკში. ჩვენი მთავარი მიზანია, რომ ყველაფერმა მშვიდობიანად, კონფლიქტების გარეშე ჩაიაროს. ჩვენი აზრით, მრგვალი ბაღი არ იყო ის ლოკაცია, თავიდანვე დავუშვით შეცდომა, ყველას ბოდიშს მოვუხდი. ამიტომ ვაანონსებთ აქციას ვაკის პარკში სამ საათზე.  ძალიან დიდ მწუხარებას გამოვთქვამთ. ჩვენი მთავარი მიზანია, რომ ჩვენი ხმა გავაგონოთ საზოგადოებას პოლიტიკოსების გარეშე“.

მარიამ თავართქილაძე: „ - სოლიდარობას ვუცხადებთ ყველა გარდაცვლილის ოჯახს. გადაიდო ეს აქცია იმიტომ, რომ უამინდობაა, ამიტომ ხვალ ვიკრიბებით ვაკის პარკში 3 საათზე, ორგანიზატორები ვართ მეგობრების ჯგუფი. ეს აქცია დავგეგმეთ ჩვენ. ცალკე იმიტომ, რომ არ გვინდა პოლიტიკოსები იყვნენ აქციაზე“.  

ეკა ბესელია:  ნაციონალებს ეს ტრაგედია არ აინტერესებთ, უბრალოდ ცდილობენ რევანშისტული გეგმების განხორციელებას (საზოგადოებრივი მაუწყებელი)
ეკა ბესელიამ „მოამბის“  21 საათის გამოშვებაში ისაუბრა.
ეკა ბესელია: „ - ჩვენ მთელი ამ დღეების განმავლობაში ვცდილობთ, ყველანი საპარლამენტო ორგანოდან, საკანონმდებლო ორგანოდან, სამართალდამცავი ორგანოები და შსს თავის მხრივ, იმ გამოძიების ფარგლებში, რომელსაც ატარებს, ინფორმაციების მიწოდებას საზოგადოებისთვის ობიექტურად და სწორედ იმ სახით, რომ მოვლენებს სწორი სახელი დაერქვას და შეფასება მოხდეს მართლაც რეალობის იმგვარად, როგორადაც ის არის. ამიტომ, ძალიან მნიშვნელოვანია გავმიჯნოთ ჩვენ ერთმანეთისაგან, რა არის წუხილი და რეალური ტკივილი შვილმკვდარი მშობლების, რომლებიც აპროტესტებენ და გამოთქვამენ ამ გულისტკივილს და რომელთა ხმაც ჩვენ გვესმის ძალიან კარგად და რა არის განზრახვა იმ პოლიტიკური პარტიის, რომელიც ცდილობს ამ ტრაგედიის საკუთარი ინტერესებისთვის გამოყენებას და ვგულისხმობ ენმ-ს, იმიტომ, რომ მათი განზრახვა სრულიად აშკარა იყო ამ დღეების განმავლობაში და მე მგონი ყველა ის ფაქტი, რაც გამოჩნდა სააშკარაოზე და საჯაროდ, ძალიან ნათლად მეტყველებს სამწუხაროდ იმას, რომ მათ ეს ტრაგედია არ აინტერესებთ, უბრალოდ ცდილობენ რევანშისტული გეგმების განხორციელებას… ამიტომ, ეს ორი პროცესი ერთმანეთისგან უნდა გავმიჯნოთ... ნუ დაგვავიწყდება, რომ ამ ტრაგედიაში მონაწილეობას იღებდა კონფლიქტში და მთლიანად ამ ჩხუბში მე-11 და მე-9 კლასელი ბავშვები. საკმაოდ ბევრი ადამიანი ფიგურირებს როგორც ჩანს ამ საქმეში და ბევრი ინფორმაცია ჯერ კიდევ არ იყო მიეწოდებული ამ დრომდე გამოძიებისთვის, იმიტომ, რომ როდესაც 100-მდე ადამიანი არის დაკითხული და 90-ზე მეტი ადამიანი არ თანამშრომლობს, თუ არ იძლევა ჩვენებას და დაფარვისთვის არის მიცემული რამდენიმე პირი პასუხისგებაში, ბუნებრივია ეს კიდევ უფრო რთულ სურათს ქმნის… ბევრ რამეს ფარდა აეხდება და ყველაფერი წინ არის. ამიტომ, არ შეიძლება ასეთი უნდობლობის დათესვა... როდესაც საგამოძიებო კომისია იქმნება და აქ ჩვენ ვხელმძღვანელობთ რეგლამენტით, სადაც გვიწერია, რომ პარლამენტში შესაძლებელია გარკვეული სხდომები იყოს ღია, ან ყველა იყოს ღია, ან იყოს ნაწილი დახურული იმის გათვალისწინებით, რა ტიპის ინფორმაციასთან შეიძლება ჰქონდეს შეხება, მაგრამ კომისიას შეუძლია ნებისმიერი პირი დაკითხოს და ნებისმიერი დოკუმენტი მოიპოვოს, ნებისმიერი ცნობა, ინფორმაცია, თუ ექსპერტის დასკვნა დადოს და გამოითხოვოს, ან ექსპერტები დაკითხოს. მოკლედ, საკმაოდ ფართო მანდატი აქვს და ამ კომისიაში, რომელშიც უმრავლესობა არ იქნება უმრავლესობა და კომისიის წევრთა უმრავლესობაში იქნებიან სწორედ უმრავლესობის გარეთ მყოფი დეპუტატები, ოპოზიცია და დამოუკიდებელი დეპუტატები და იმასაც თუ გავითვალისწინებთ, რომ ეს არის საკანონმდებლო ორგანო, სადაც ძალიან ღია პროცესი მიმდინარეობს ყველა სხვა უწყებასთან შედარებით, ეს იმას ნიშნავს, რომ უპრეცენდენტო შესაძლებლობა იქმნება, გასაჯაროვდეს, რასთან გვაქვს საქმე... არავის არ უნდა ჰქონდეს განცდა, რომ პარლამენტი ახლა რაღაცას მიჩქმალავს და დამალავს... ენმ-ს, არ მოეწონათ, როდესაც ეს კომისია შეიქმნა, გვარამია კინაღამ შეიშალა ჭკუიდან, რომ გაიგო, რომ კომისია იქმნებოდა და პირდაპირ მოუწოდებდა ოპოზიციას, ენმ-ს, და ევროპულ დემოკრატებს, რომ არ მიეღოთ მონაწილეობა, იმიტომ, რომ მათი გეგმა და სცენარი არის სრულიად სხვა… უნდობლობის ტოტალური დათესვა ესეც არის ერთ-ერთი შემადგენელი ნაწილი იმ პოლიტიკური სცენარის, რომელსაც ჩვენ ღიად ვხედავთ ენმ-ის და გვარამიასი... მინდა, რომ ყველა მოვუწოდო. რომ გამოიყენოს ეს შესაძლებლობა და ვიაროთ სწორედ იქითკენ რომ  ერთად მივიყვანოთ ეს საქმე ბოლომდე და დავადგინოთ სიმართლე. “
დავით დარჩიაშვილი: ეს არის ბრძოლა სახელმწიფოს ბოროტების წინააღმდეგ (რუსთავი-2)
დავით დარჩიაშვილი: „ - მთავარი მოთხოვნა იგივეა, არ იცვლება. ზოგადად შეიძლება ითქვას, რომ ეს არის ბრძოლა სახელმწიფოს ბოროტების წინააღმდეგ, რაც საქართველოში მუდმივად აქტუალური იყო ნებისმიერი ხელისუფლების დროს. ქართული სახელმწიფო დიდი ჰუმანურობით არ გამოირჩეოდა თუმცა, ამის ფორმები იცვლებოდა და ის, რაც წამოიწყო ზაზა სარალიძემ ეს არის ვიტყოდი, გარკვეულწილად უპრეცედენტო მუხტი, შემართება სწორედ სახელმწიფოს ჰუმანიზაციის მიმართულებით. კონკრეტულად მას უკვე მოჰყვა გარკვეული შედეგები, ეს არის მთავარი პროკურორის გადაყენება/გადადგომა თუ წასვლა ხელისუფლებიდან და ახალი პროკურორის არჩევის შესაძლებლობა. ისევე, როგორც ამავე მუხტის შედეგია ის, რომ შეიქმნება საგამოძიებო კომისია პარლამენტში. სადამდე წავა პროცესი ამის მერე, ეს ძალიან მნიშვნელოვნად არის დამოკიდებული იმ მოქალაქეებზე, სტუდენტებზე, რომლებიც აქ მოდიან თვითონ ბ-ნ ზაზაზე რა თქმა უნდა, და ჩვენ ამ შემთხვევაში ვართ რიგითი მოქალაქეები, სხვა მოქალაქეებთან ერთად ამ პროცესის გვერდში.“
რომან გოცირიძე: პროკურორი არის დამნაშავე და მასზეც უნდა აღიძრას სისხლის სამართლის საქმე (რუსთავი-2)
რომან გოცირიძე: „ - მოთხოვნა იგივეა, რომ უნდა დაისაჯონ უმკაცრესად ის ადამიანები, რომლებმაც აქამდე მიიყვანეს ვითარება, რომლებმაც ხელი დააფარეს დამნაშავეებს და რა თქმა უნდა, ეს ყველაფერი კეთდებოდა ხელისუფლების ხელშეწყობით. არ არის საკმარისი მხოლოდ პროკურორის გადაყენება, პროკურორის არის დამნაშავე და მასზეც უნდა აღიძრას სისხლის სამართლის საქმე და ყველა ის, ვინც ძალოვან სტრუქტურებში მონაწილეობდა აი ამ დანაშაულებრივ შეთქმულებაში უნდა იყოს დასჯილი. თუმცა პროკურატურა არ არის განცალკევებული ხელისუფლებისგან, ის არის ქართული ოცნების ხელისუფლების ნაწილი და აბსოლუტურად სამართლიანია დღევანდელი მოთხოვნები, რომ არ უნდა გაჩერდეს მოთხოვნები მხოლოდ აი ამ  პროკურორის დასჯამდე, მთავრობა უნდა შეიცვალოს. შეუძლებელია, რომ დღეს პროკურორი მოხსნა და წულუკიანი იყოს თავის ადგილზე, როგორც მისი ირიბი კურატორი ან რომელიც პირდაპირ მისი დამნიშვნელი იყოს. ან თუნდაც, სოზარ სუბარი, რომელიც, როგორც ვიცით არის ეჭვმიტანილი თუნდაც იმ ამ ადამიანის ქმედებებით, ვისთანაც მას სამსახურებრივი თუ სხვა სახის კავშირები ჰქონდა. ასევე, მთავრობის ძალიან ბევრ სხვა წევრი. შეგვიძია პოლიტიკურად ვითარება შევაფასოთ, ქვეყნაში არის კრიზისი, ნდობის კრიზისი და ხელისუფლების ყველა შტო არის ნდობადაკარგული. ნდობის ვექტორი დაკარგა ხელისუფლებამ, დაკარგა  პარლამენტმა, სასამართლომ, რომელიც   გათელა ივანიშვილმა და მისმა მთავრობამ. ნდობადაკარგულია მთავრობა, დღეს არ არსებობს არცერთი სახელმწიფო ინსტიტუტი, რომელსაც შეიძლება ვინმე ენდოს. როდესაც ამბობდა ხელისუფლება, რომ არ ვენდობით ამ ენდიაის კვლევებს და ეს უვკვე იმდენად სასაცილოდ ჟღერდა,  კომიკურ იმაში გადადიოდა ყოველი გამოკითხვის შემდეგ მათი კომენტარი,  დავინახეთ, რომ ბოლო 4 ადგილზე მყოფი სტრუქტურა დღეს პირდაპირ თუ ირიბად არის დაკავშირებული  ამ დანაშაულთან... შალვა შავგულიძესთან არაფერი გვაქვს საწინააღმდეგო. პერსონალურად, ის არის ძალიან კარგი იურისტი, წესიერი ადამიანი და დღესაც იგი არის ოპოზიციაში. ამიტომ არ უნად გვქოდნეს პიროვნულად ამ  ადამიანთან რაიმე საწინაღმდეგო, მაგრამ ეს არის ოპოზციური პარტიის ლიდერი და თუ შალვა შავგულიძე გადაწყვეტს, რომ ან დათანხმდეს ან თუ ხელისუფლება დათანხმდება, ეს ნიშნავს რომ ოპოზიციური პარტია ფაქტობრივად შედის კოალიციაში სახელისუფლებო პარტიასთან, ამიტომ ცოტა უცნაურია. თუ პერსონალურად  გამოეყოფა და პარტია დარჩება ოპოზიციაში, ეს ნიშნავს,რომ იგივე გზას დაადგება, რასაც მისი ძველი მეგობრები, რომლებიც მოისყიდეს ფაქტობრივად თანამდებობებით  და დღეს უკვე მინისტრები არიან და რეალურად ხელისუფლებამ ხელი შეუწყო ამ  პარტიის დაშლას თუ არა განახევრებას მაინც. ამიტომ ეს არის ძალიან უცნაური კონფიგურაცია პროკურორის შერჩევისა. მთავრობას თუ აქვს ჭკუა, მართლაც  ამნაირი კატეგორიის ადამიანებში დაიწყებს ძებნას. არასამთავრობოებში არის უამრავი  ჭკვიანი და გამოცდილი ადამიანი ან აკადემიურ სფეროში. არავითარ შემთხვევაში ის არ უნდა იყოს პროკურატურის   ჩინოვნიკი ან  ნებისმიერი ადამიანი, რომელიც დაკავშირებულია ქართული ოცნების ხელისუფლებასთან და რომელიც არის ამ სისტემის ნაწილი. დღეს გაუსვრელი ადამიანი ხელისუფლების არცერთ იერარქიულ შტოში არ არსებობს. პროკურორი უნდა მოიძებნოს გარედან, მაგრამ ახლა ოპოზიციური პარტიის წარმომადგენლები რომ ხელისუფლებაში შევიდნენ, მე არა მგონია, რომ ეს პოლიტიკურად გამართლებული იყოს.“   

ვლადიმერ ბორცვაძე:  გარანტიას გაძლევთ, რომ ყველა იმ პირის მიმართ დავიწყებთ სისხლის სამრთლებრივ დევნას, ვისაც დავუდასტურებთ დანაშაულის ჩადენას (საზოგადოებრივი მაუწყებელი)
ცენტრალური კრიმინალური დეპარტამენტის დირექტორმა ვლადიმერ ბორცვაძემ 21 საათის „მოამბეში“ ისაუბრა.

ვლადიმერ ბორცვაძე: „ - ჩვენ სისხლის სამართლის საქმეს ვიძიებთ დანაშაულის შეუტყობინებლობისა და მოწმებზე ზემოქმედების მიმართულებით. დიახ, გიდასტურებთ, რომ ჩვენ რამდენიმე მოზარდი მოვიყვანეთ საგამოძიებო  ორგანოში და დავიწყეთ საგამოძიებო მოქმედებები, დავკითხეთ ეს ადამიანები მოწმის სახით.  მაგრამ მე, ამ ეტაპზე, გამოძიების ინტერესებიდან გამომდინარე დეტალურად ვერ მოგახსენებთ, თუ რა ინფორმაცია მოგვაწოდეს მოზარდებმა ამ სისხლის სამართლის საქმესთან დაკავშირებით.  მაგრამ, ერთი რაღაც შემიძლია გითხრათ, რომ გამოძიება გრძელდება, ჩეენ დავკითხავთ ყველა იმ ადამიანს, ვინც შესაძლებელია, რომ ინფორმაციას ფლობდეს ამ სისხლის სამართლის საქმესთან დაკავშირებით. ჩავატარებთ ყველა აუცილებელ საგამოძიებო მოქმედებას და დავხარჯავთ ყველანაირ რესურს საგამოძიებო მიზნებიდან გამომდინარე... გაჩნდა ეჭვები, რომ  გარკვეული პირები ზემოქმედებდნენ მოწმეებზე და ის ადამიანები, ვინც ფლობდნენ ინფორმაციას მომხდარ მკვლელობასთან დაკავშირებით, არ აწვდიდნენ შესაბამის დოზით ან საერთოდ არ აწვდიდნენ გამოძიებას ამის ირგვლივ მონაცემებს და არ აძლევდნენ ჩვენებას საგამოძიებო დანაყოფებს. შესაბამისად, ეს არის  უმთავრესი პრობლემა ამ სისხლის სამართლის საქმის და არ სჭირდება ამას იურისტი, არ სჭირდება ამას სპეციალური ცოდნა... მე კონკრეტულად ვერ გეტყვით, რომელი მოწმე რას გვეუბნება, მაგრამ შემიძლია გითხრათ, რომ გარკვეული დოზით ეს ადამიანები გვაწვდიან ჩვენ ინფორმაციას, გარკვეული მიმართულებით იკვეთება ახალი გარემოებები... გარკვეული ახალი დეტალები ჩვენთვის ცნობილი გახდა და დარწმუნებული ვარ, რომ  მეტი უფრო ახალი დეტალები ცნობილი გახდება, უბრალოდ, ეს დამოკიდებულია დროზე და იმ საგამოძიებო მოქმედებებზე, რომელსაც ჩვენ უახლოეს მომავაში განვახორციელებთ... მესმის, რომ ძალიან დიდი ინტერესია ამ საქმესთან დაკავშირებით, მაგრამ თავად ამ საქმის ინტერესებიდან გამომდინარე მე ბოდიშის მოხდით ვერ ვსაუბრობ კონკრეტულ დეტალებზე... მე წინასწარ პროგნოზს ვერ გავაკეთებ თუ ვისი დაკავება იგეგმებ, მაგრამ კითხვები, რა თქმა უნდა, გვქონდა დასახელებულ პიროვნებასთან [სუბელიანთან].  მომავალშიც გაგვიჩნდება დარწმუნებული ვარ და ჩვენ დავკითხავთ ყველა იმ ადამიანს, ვისაც ჩავთვლით აუცილებლად და ვისზეც მივიჩნევთ, რომ ფლობს გაკრვეულ ინფორმაციას ამ სისხლის სამრთლის საქმესთან დაკავშირებით. .. მე გარანტიას გაძლევთ, რომ ყველა იმ პირის მიმართ, ვისაც დავუდასტურებთ, რომ  დანაშაული ჩაიდინა დავიწყბეთ სისხლის სამრთლებრივ დევნას... არ დავზოგავთ არანაირ რესურს, გავაკეთებთ მაქსიმუმს, ვიმუშავებთ 24-საათიან რეჟიმში და მაქსიმალურად შევეცდებით იმ კითხვებს, რაც დაზარალებულის ოჯახებს გააჩნიათ გავცეთ პასუხი, გამოძიების გზით“.

დავით ბაქრაძე: ვითხოვთ კომისიას, რომელიც დაადგენს სიმართლეს და ვითხოვთ ახალ, მთავარ პროკურორს//შალვა შავგულიძე პრინციპული, პატიოსანი და კომპეტენტური ადამიანია  („იმედი“)
დავით ბაქრაძემ „ქრონიკის“ 20 საათის გამოშვებაში ისაუბრა.

დავით ბაქრაძე:  „ - აქციები და მოსახლეობის გამოსვლა პირიქით ქმნის ფონს ამ [საპარლამენტო] კომისიის მუშაობისთვის, მაგრამ ჩვენ, როგორც პარლამენტის წევრები, ჩვენ ვალდებული ვართ გავაკეთოთ უფრო მეტი, ვიდრე იმ აქციებზე სოლიდარობის გამოსახატავად მისვლაა...  კომისიას ხალხის და საზოგადოების სამსჯავროზე გამოაქვს ყველაფერი და როგორ წარმოგიდგენიათ, თუ საზოგადოების სამსჯავროზე კომისია გამოიტანს რომელიღაც კონკრეტული თანამდებობის პირის დანაშაულს, რომ იმ კონკრეტულმა თანამდებობის პირმა ხელი დააფარა ამ პატარა ბავშვების მკვლელს, როგორ წარმოგიდგენიათ ის ადამიანი არ დაისჯება?  მერე ნახეთ აქციებიც, მერე ნახეთ საზოგადოების გამოსვლაც და რეაქციაც, ამიტომ, ჩვენ ყველას გვჭირდება ინსტრუმენტი, რომ გავარკვიოთ სიმართლე, მათ შორის ოჯახისთვისაც და ზაზა სარალიძისთვისაც, რომლის მიმართაც აი, 100%-იან მორალურ და პოლიტიკურ და ადამიანურ მხარდაჭერას გამოვხატავ კიდევ ერთხელ… ჩვენ დავადგენთ სიმართლეს, წარმოუდგენელია დღევანდელ პირობებში, რომ ვინმემ სცადოს ხელის დაფარება, ამას გადაყვება ხელისუფლებაც და ამას მოყვება მთლიანად ქვეყნის ამოტრიალება ამიტომ, ჩვენი ამოცანა არის სიმართლის დადგენა... ბატონ ზაზას ბუნებრივი რეაქციაა, როდესაც ის არ ენდობა სამართალდაცვით ორგანოებს და  რა თქმა უნდა ის არ ენდობა შსს-ს, რომელმაც დაიწყო ამ საქმის გამოძიება… რა თქმა უნდა მას აქვს სრული მორალური უფლება არ ენდოს საპარლამენტო უმრავლესობას, მაგრამ  კიდევ ერთხელ ვიმეორებ, ეს კომისია არის ჩვენი, ყველას ინსტრუმენტი, რომელსაც მისი თანდასწრებით, ჟურნალისტების თანდასწრებით, ოპოზიციის ხელმძღვანელობით მოხდება თანამდებობის პირების მოყვანა და ნებისმიერი კითხვის დასმა, იქ სიმართლის დამალვა უკვე არის წარმოუდგენელი... იმ ადამიანების უმრავლესობა, ვინც დღეს ქუჩაშია, ქუჩაში გამოიყვანა კონკრეტული ოჯახის ტრაგედიამ და ქუჩაში გამოიყვანა იმ განცდამ, რომ ამ ქვყანაში დაგროვდა სისტემური პრობლემები, რომ სამართალდაცვით სისტემაში, პროკურატურაში, პოლიციაში სახელმწიფო ხელისუფლებაში დაგროვდა, შეიქმნა სისტემა, რომელიც ვერ უზრუნველყოფს მოქალაქეეების დაცვას და სამართლიანობას. ამიტომ, ხელისუფლების მხრიდან ძალიან არასწორი და საშიში იქნებოდა ამ ყველაფრის გადაყვანა პოლიტიზაციის სიბრტყეში, რომ თითქოს ეს არის მხოლოდ პოლიტიკური აქცია ვინაიდან, ეს მუხტი არ დაიკარგება და თუ ხელისუფლებამ ადეკვატურად არ შეხედა ამ პროტესტს და ეს არის საზოგადოების პროტესტი და თუ ამ პროტესტზე არ გადაიდგა ადეკვატური ნაბიჯები, ეს პროტესტი ხვალ შეიძლება ჩაქრეს, მაგრამ არ ჩაქრება როგორც ნაკვერჩხალი, დაგროვდება, დაგროვდება და ერთ მშვენიერ დღეს მივიღებთ ძალიან დიდ ხანძარს... ევროპული საქართველოს სრულად გვესმის და  სრულად სოლიდარული ვართ  იმ ადამიანების მიმართ, რომელიც ქუჩაშია შეკრებილი და პირველ რიგში ოჯახის და ზაზა სარალიძის მიმართ ამის დამატებით, ამის პარალელურად ჩვენ როგორც საპარლამენტო ოოზიციას გვაქვს ასევე ჩვენი კონკრეტული ინიციატივებიც, აი ასეთი ინიციატივა იყო დღეს, მაგალითად პროკურორად დასახელება, შეთავაზება საზოგადოებისთვის შალვა შავგულიძის კანდიდატურის... შავგულიძე ნამდვილად არ არის და არ ყოფილა ჩვენი პოლიტიკური მოკავშირე... შალვა შავგულიძე იყო ადამიანი, რომელიც ყოველთვის  გამოირჩეოდა წესიერებით, პატიოსნებით და სიმამაცით სისტემასთან ბრძოლაში შალვა შავგულიძე იყო სანდრო გირგვლიანის ადვოკატი... ჩვენ და შალვა შავგულიძე არ ვმდგარვართ ბარიკადის ერთ მხარეს, ჩვენ ვიყავით პოლიტიკური მოწინაღმდეგეები, მაგრამ ღირსეულ მოწინააღმდეგეს სჭირდება შეცნობა და დაფასება… დავასახელეთ ადამიანი, რომელიც არის პრინციპული, პატიოსანი და კომპეტენტური და ასეთი ადამიანებით უნდა ვებრძოლოთ იმ დახურულ სისტემას... ვითხოვთ კომისიას, რომელიც დაადგენს სიმართლეს და ვითხოვთ ახალ, მათავარ პროკურორს, რომელიც არ იქნება სისტემიდან მოსული და შეცვლის სისტემას“.
მამუკა მდინარაძე: ენმ მარგინალური ძალაა, რომელსაც აწყობს, რომ ისარგებლოს ყველაზე მძაფრი მომენტით - ტრაგედიით („იმედი“)
მამუკა მდინარაძემ „ქრონიკის“ 20 საათის გამოშვებაში ისაუბრა.
მამუკა მდინარაძე: „ - ღირსეული ადვოკატი იყო შალვა შავგულიძე... ნებისმიერ კანდიდატურას განვიხილავთ, მაგრამ ამას თავისი ფორმა აქვს, წესი აქვს და ამის გარდა, პრემიერმა განაცხადა, რომ საზოგადოების მრავალი ფენის ჩართულობით, მათ შორის არასამთავრობო სექტორის, რა თქმა უნდა, იქნება ისეთი კანდიდატურა წარმოდგენილი, ჩვენ ამისთვის ვიღწვით, ამას ვდილობთ, რომ  არ დატოვოს რაიმე კითხვის ნიშანი, იყოს ყველასთვის მაქსიმალურად მისაღები.. აბსოლუტრუად მისაღები ვერ იქნება ბუნებრივია... ადამიანები, რომლებიც იყვნენ იმ დროს მაღალი თანამდებობის პირები, საპარლამენტო ხელმძღვანელები, ქვეყნის ხელმძღვანელები და დღეს ამბობენ, რომ თურმე გირგვლიანის ღირსეული ადვოკატი ყოფილა და ამიტომ წარვადგინეთო, აქ რამდენად არის გულწრფელობა  თუ რა ხდება საერთოდ, ამას საზოგადოება გადაწყვეტყს და ცოტა უცნაურია და ცოტა უხერხულია... ადამიანურად მართლა ძალიან ძნელია -  შვილების მშობლები ვართ ყველანი და ასეთ ტრაგედიაზე ხელაღებთ ვილაპარაკოთ და ძალიან მიჭირს გულწრფელად, რომ ვთქვათ და ნამდვილად არ ვარ კმაყოფილი ეხლა თუნდაც აქ რომ ვზივარ და ამ თემაზე ვლაპარაკობ, ეს ერთი, როგორც მინიმუმ და მეორე, იურისტებს გარკვეული შეიძლება  კომპლექსი გვაქვს, რომ სანამ საქმის მასალებში არ ჩავიხედავთ ხოლმე, ცოტა გვიჭირს ამ თემაზე ლაპარაკი... ეს არის ფაქტი, რომ გამოძიების, პროკურატურის და მეორე მხარის, სასამართლოს ვერისია ერთმანეთს არ დაემთხვა... დასტურდება უტყუარად, რომ სადღაც არის ხარვეზი... უნდა დადგეს საკითხი, რატომ არ მიიღო მტკიცებულებები ბოლომდე გასაზიარებლად სასამართლომ და ეს არის ერთ-ერთი მნიშვნელოვანი ფაქტორი, რასთან დაკავშირებითაც ყველაზე პასუხისმგებლიანი გადაწყვეტილება... დაადასტურა ირაკლი შოთაძემ... სამოქალაქო პასუხისმგებლობა უნდა აიღოს ყველამ, მარტო ხელის შეწმენდა საგამოძიებო ორგანოებზე არ არის სწორი... მოქალაქეეებმა თავისი შვილები უნდა დაარწმუნონ, რომ ხვალინდელი დღე ამაშია და დიდი ბოდიში ჟარგონისთვის და "ძველბიჭობა" აქ არ არის საჭირო... [აქციაზე] დგანან ადამიანები, რომლებიც გულწრფელად გამოხატავენ თავის პროტესტს და აწუხებთ და ატირებულ მამას როდესაც შეხედავ, არ შეიძლება, რომ თანაგრძნობის სურვილი არ გაგიჩნდეს, მაგრამ ყველაზე ცუდია ის, რომ ამით მანიპულირებენ და სარგებლობენ ადამიანები, რომელსაც პირველი, ბევრს არ ვილაპარაკებ ამაზე, წარსულიდან გამომდინარე ამის არანაირი მორალური უფლება არ გააჩნიათ და მათი წაკითხული მორალი და მათი აღდგენილი სამართლიანობის მოთხოვნა, აღსადგენი სამართლიანობის მოთხოვნა არავის არ სჯერა ამ ქვეყანაში საბედნიეროდ  და  მეორე, ეს ადამიანები ცდილობენ ამ ოჯახური ტრაგედიით ისარგებლონ რაღაცნაირად ეხლა, ენმ-ს ხომ არ დარჩენია არაფერი იმიტომ, რომ საპარლამენტო არჩევნებში იციან, რომ წარმატებას ვერ მიაღწევენ, საპრეზუიდენტო არჩევნებში, რომელიც კარს არის მომდგარი, იციან, რომ წარმატებას ვერ მიაღწევენ. ერთადერთი ძალაა, მარგინალური ძალა, რომელსაც აწყობს, რომ ამ ყველაზე მძაფრი მომენტით - ტრაგედიით, ისარგებლოს... ამ კრიიზისიდან გამოსავალია არის ერთადერთი, გულწრფელი, რეალური, კიდევ უფრო მეტი ინტენსივობით ჩატარებული გამოძიება, საპარლამენტო კომისია, რომელიც ასეთი კრიზისის ელემენტების დადგომისთანავე ჩვენ შევქმენით და გვაქვს ვალდებულება, რომ გამოვიკვლიოთ ბოლომდე ხომ არ ქონდა ადგილი რაიმე გადაცდომებს... როცა ვიღაცას უნდა დესტაბილიზაცია შეიტანოს ქვეყნის განვითარებაში, ამოატრიალოს ქვეყანა, ამას ყოველთვის ექნება ადექვატური პასუხი სახელმწიფოსგან“. 
საპროტესტო აქცია რუსთაველზე 3 ივნისს, 18:00 საათზე განახლდება

ამის შესახებ პარლამენტთან რამდენიმე ოპოზიციური პოლიტიკური პარტიის ლიდერმა განაცხადა. მათ მოსახლეობას აქციაზე მისვლისკენ მოუწოდეს. რამდენიმე ოპოზიციური პარტიის ლიდერმა აღნიშნული განცხადება მას შემდეგ გააკეთა, რაც ზაზა სარალიძესთან და ზვიად კუპრავასთან პარლამენტის წინ განთავსებულ კარავში შეხვედრა გამართა. მანამდე ვრცელდებოდა ინფორმაცია, თითქოს ზვიად კუპრავასა და ზაზა სარალიძეს უთანხმოება მოუვიდათ. ინფორმაცია ორივე მხარემ უარყო. 2 ივნისის აქცია გვიან ღამით დაიშალა.

გიორგი ვაშაძემ მადლობა გადაუხადა ზაზა სარალიძესა და მალხაზ მაჩალიკაშვილს.
გიორგი ვაშაძე: „ - დიდი მადლობა მინდა ვუთხრა ამ ორ გმირ ადამიანს, რომელმაც საქართველოს თავისი ტკივილი გააგონა და ერი გამოაფხიზლა.
აქციის დასასრულს ზაზა სარალიძე საზოგადოებას გაერთიანებისაკენ მოუწოდა.

ზაზა სარალიძე: „ - გავერთიანდეთ, რათა ჩამოვამხოთ ეს სისტემა და ჩამოვამხოთ ეს მოძალადე და მკვლელი მთავრობა“.

განცხადება გააკეთა მალხაზ მაჩალიკაშვილმაც.

მალხაზ მაჩალიკაშვილი: „ - ყველანი ერთად ვიბრძოლებთ, პარტიები, სტუდენტები, მოსწავლეები, გლეხი, ბერი და დავამთავრებთ ამ ხელისუფლებას“.

ზვიად კუპრავას განცხადებით, მიმდინარეობს პოლიტიკური ბრძოლა.

ზვიად კუპრავა: „ - ეს არის ბრძოლის ახალი ეტაპი, მეორე ეტაპი, რომელიც მივა საბოლოო გამარჯვებამდე. ეს ბრძოლა არის პოლიტიკური. სუს-ის ორ-სამ დღიანმა მცდელობამ დაექსაქსა მშვიდობიანი აქცია, მიიღო საპირისპირო შედეგი. ყველა ვერთიანდებით სისტემის წინააღმდეგ“.
კვირის აქცენტები შაბათს (საგანგებო გამოშვება)
გადაცემა ბოლო დღეებში განვითარებულ მოვლენებს მიეძღვნა. მოწვეულ სტუმრებთან საუბრებს შორის ხდებოდა ჩართვა პარლამენტის წინ მიმდინარე აქციიდან. 
ელისო კილაძე: გოგაშვილი საეკლესიო სკანდალების პირდაპირი მონაწილეა
ელისო კილაძე: „ - ჩვენ ყველამ ვიცოდით ინფორმაცია იმის თაობაზე, რომ არსებობდა მესამე დაჭრილი და ეს იმ პერიოდისთვის ცნობილი არ იყო.  ბუნებრივია, გამოძიება ყველაფერს აკეთებდა იმისათვის, რომ  რეალურად ჩვენ ხორავას ქუჩაზე მომხდარი ტრაგედიის დეტალები არ გაგვეგო და ეს ასეც მოხდა. რას ნიშნავს სამი სხვადსხვა საქმეა, ერთი მკვლელობა, მეორე გაურკვეველი სხვა პირები და დაჭრილი და მესამე დანაშაულის დაფარვისთვის დაკავებული პირები. ყველაფერი გააკეთეს იმისათვის, რომ ეს საკითხი ყოფილიყო ბუნდოვანი და რეალურად არ მივსულიყავით იქმადე, სადაც მივედით დღეს, სწორედ თქვენი დამსახურებით.  იმიტომ, რომ ამჯერად უკვე არსებობს დოკუმენტალურად დადასტურებული ფაქტი, რომ სასულიერო პირის შვილი, ისიც არასრულწოოვან მონაწილეობდა ამ კონფლიქტში. კონფლიქტში რა, ტრაგედიაში, ბოდიში. და ძალიან მკაფიო და ცხადია ის, რაც ხდებოდა გუშინ, როცა თავისუფლების მოედანზე ე.წ. მამაოები იყვნენ შეკრებილები, უღირსებს გვეძახდნენ აქციის მონაწილეებს, დაგვწყევლეს და რა ვიცი, კიდევ რაც არსებობდა ეპითეტები ყველაფრი გამოიყენეს და სწორედ  იმ ადამიანებს გვერდით იდგა შიო მენაბდე, რომლის შვილიც პირდაპირ მონაწილეობდა აი ამ გახმაურებულ მკვლელობაში... არაფერი ახალი აქ არ არის, რასაც ახლა მე ვიტყვი. მმკ, ქართული მარში, ფაშისტების ის ორგანიზაცია, რომელიც ახლა უკანა პლანზე გადაიყვანეს, სხვა ტიპის გაერთიანებები, ცალკეული ადამიანები, ტროლების დიდი გუნდი, რომელიც არნახულ აღვირახსნილ კამპანიას ეწევა ახლა სოც. ქსელის მეშვეობით. ეს ყველაფერი იმართება სუს-ის მიერ და ამის კურატორი  არის იოსებ  გოგაშვილი, რაც შეეხება გოგაშვილის... მათ [ისაკაძესა და გოგაშვილს] აქვთ ძალიან ხშირი კონსულტაციები და კონტაქტები ერთმანეთთან და ფინანსდებიან სწორედ სუს-ის სპეცსამსახურებისგან. ოდესმე აუცილებლად დადგებ ის დრო, როდესაც საიდუმლო გრიფი ამ  საქმეებს... მოეხსნება, მაგრამ გამოძიება აუცილებალდ ჩატარდება. გოგაშვილი საეკლესიო სკანდალების პირდაპირი მონაწილეა. ის გახლავთ მამა გიორგის სპეცოპერაციის ავტორი, დეკანოზ მამალაძეს ვგულისხმობ და ეს მამა გიორგიმაც ერთხელ დაადასტურა. მას აეროპორტში ციანიდი ვერ ჩაუდეს მხოლოდ იმის გამო, რომ აეროპორტში ნახეს, არ მინდა ახლა სახელი და გვარი დავასახელო, ერთი პირი, რომელიც თავის შვილს აცილებდა და სკანდალს მოერიდნენ ამ შემთხვევაში და ჩაუდეს გზაში, სადღაც გაურკვეველ ვითარებაში. სოსო გოგაშვილის სახელი ფიგურირებს მეუფე სერაფიმესთან დაკავშირებულ სკანდალში, ბორჯომში და მისი ბიძაშვილის შვილი ჰყავს  სუსის უფროსად ბორჯომში და მისი მეშვეობით განხორიცელდა ეს. ასევე მისი გვარი, რამდენადაც არ უნდა გაგიკვირდეთ, ფიგურირებს მეუფე იობის  ეპარქიის გაყოფაში და მე მიკვირს, როცა მეუფე იობი განცხადებებს აკეთებს და პოლიტიკაში ღიად ერევა, რატომ არაფერი არ თქვა იმაზე, რომ მისი ეპარქია გაყვეს და იოსებ გოგაშვილმა განაყოფ ეპარქიაში მეუფე სვიმონის ანუ საკუთარი ცოლის ბიძაშვილი დანიშნა და შორენა თეთრუაშვილი, პირდაპირ გეუბნებით, რომ პირდაპირ კავშირშია იოსებ გოგაშვილთან...  [ნიკა გვარამიას მტკიცებით, იოსებ გოგაშვილი, ასევე მეუფე იაკობია მისი შვილის ნათლია]... ყველაფერი, რაც კეთდებოდა მათ შორის - მამა გიორგის დაკავება და ციანიდის საქმე იყო იაკობისთვის გზის გათავისუფლება, ოღონდ მას ოდნავ შეეშალა, ოდნავ კი არა, კარგად გვარიანად შეეშალათ, იმიტომ, რომ აღმოჩნდა, რომ იმ შავრაზმელ ძალებს და რუსულ სპეცსამსახურებს   საკუთარი კანდიდატურა ჰყავდათ,  მეუფე შიოს სახით პატრიარქის თანამოსაყდრედ გამზადებული და ისარგებლეს ამ ქაოსით და არეულობით და სწორედ ის შემოიყვანეს თამაშში. ამიტომ აქ არის სრული ქაოსი. ასევე,  მინდა ვთქვა,რომ მე ვიციმ ვინ არის საკონტაქტო შორენა თეთრუაშვილსა და იოსებ გოგაშვილს შორის... სხვათა შორის ერთ-ერთი ჟურნალისტია. არ მინდა ახლა, ნიკა მიხვდება ალბათ თუ მის მეტსახელს ვიტყვი, უკრაინული ვიკილიქსის ავტორი. მოდი აქ გავჩერდეთ, რადგან სხვა რაღაცეების თქმის უფლება ალბათ არ მაქვს ამ ეტაპზე...  ეს კავშირები რეალურად არსებობს და ფაქტია, რომ ჩვენ ამ მძიმე დაპირისპირების წინაშე ვდგავართ... ბნელის და ნათელის დიდი ბრძოლა და ომი მიდის ახლა საპატრიარქოში და მე მაინც საბოლოოდ ოპტიმისტი ვარ და იმედს ვიტოვებ, რომ გარკვეულწილად იქნება ნათელი მხარე მომავალი.“
ელისო კილაძემ სოსო გოგაშვილთან დაკავშირებით ჩანაწერი გამოაქვეყნა, რომელსაც სრულად გაასაჯაროვებს სამშაბათის ნომერში. 
ელისო კილაძე: „ - თქვენ ეს ჩანაწერი აუცილებლად გამოგადგებათ სტრასბურგის სასამართლოში... ეს გარკვეულწილად ჩაიკარგა იმ ორომტრიალში და აურზაურში რაც იმ დროს დაიწყო, როცა მე ეს ჩანაწერი უნდა გამესაჯაროებინა... გავასაჯაროე სოცქსელის მეშვეობით და სამშაბათს გაზეთში სრულად გამოვაქვეყნებ. საქმე ეხება რას, იმას, რომ  კონკრეტული პირი არსებობს, ყოფილი ხელისუფლების კუდის მაღალჩინოსანი, რომელიც  ამბობს, რომ მას აქვს რაღაც გარკვეული მასალები და მიდის არა პროკურატურაში ან შსს-ში, არამედ მიდის უჩა მამაცაშვილთან და სოსო გოგაშვილს აწვდიან ჩანაწერებს. თქვენ წარმოიდგინეთ, საპარტნიორო ფონდი თუ მთავარი პროკურატურა იყო ამ  ქვეყანაში, არ ვიცი, მაგრამ ფაქტია, რომ უჩა მამაცაშვილი გვიწყვეტს ჩვენ ქვეყანაში გოგაშვილთან ერთად, კონკრეტული სისხლის სამართლის საქმეზე რა ჩვენები უნდა მისცეს კონკრეტულმა პირმა. მასალები უნდა ჩამოიტანონ უკრაინიდან და სამაგიეროდ მთავარმა მოწმემ თურმე, ამ ჩვენებების მიცემის შემდეგ, საჯარო განცხადებების მერე, სასამართლოში გამოსვლის მერე,  შეუძლია მიიღოს ბიზნესის დალაგება.  ანუ, მას უნდა გაუჩინონ რაღაც კარმუშკა, საიდანაც მას შემოსავლი ექნება. მნიშვნელოვანი ჩანაწერში გახლავთ ზუსტად ეს მომენტი, როცა კახა მიქაია გოგაშვილს ეუბნება, რომ შენ მე სასამართლოში საქმე მოგიგვარე, გასარკვევია ზუსტად რა სასამართლო პროცესზეა საუბარი, რომელიც გოგაშვილმა ერთი სატელეფონო ზარით გააჩერა.

ელისო კილაძესთან საუბრის შემდეგ ეთერში გადაიცა გოგაშვილი-მიქაიას სატელეფონო საუბარი, რომელიც გასულ დღეებში სოცქსელით გავცელდა. მიქაია და გოგაშვილი გურამ შარაძის საქმეს „არჩევენ“.
მიშა მშვილდაძე: ხელისუფლებამ დანაშაულისთვის პოლიტიკური ფასი უნდა გადახადოს - დანიშნოს ვადამდელი საპარლამენტო არჩევნები 
მიშა მშვილდაძე: „ - მთელი ამ სუს-ის ბოტების კამპანია, რაც აგორდა ამ აქციების წინააღმდეგ, იყო დაფუძნებული იმაზე, რომ ეს აქცია ერთი კონკრეტული პარტიის, კონკრეტულად ენმ-ის ორგანიზებულია და ისინი დგანან ამ ყველაფრის უკან და ამ მესიჯის პენეტრაციას ცდილობენ საერთოდ ყველაფერზე, ყველა პრობლემაზე, ეს სტილი აქვთ. არ ვიცი ახლა ბოლო ამბავიც რომც გავიხსენოთ, ალეკო ელისაშვილი იყო ბოლოს  და ნაციონალიაო ამბობდნენ... არეულია, სიტუაცია საკმაოდ არეულია და ჩემი აზრით, ამ შემთხვევაში, ამ შექმნილ სიტუაციაში, როცა პოლიტიკური პროცესი მიმდინარეობს და იქ პოლიტიკოსების ჩართულობის რაღაც მექანიზმი არის ისეთი მოსაფიქრებელი, რომელიც ყველას მოეწონება, არის ძალიან მარტივი გამოსავალი რა, ყველა, ვინც თავის თავს თვლის პოლიტიკოსად, უნდა მოვიდეს აქ, დადგეს და თავისი წილი შეიტანოს, თავისი ფრონტი გახსნას ამ ბრძოლაში...  მართლა ეგეთი რამ აღმოჩნდა, რომ ხალხს რაღაცა დაუგროვდა, მიკროფონთან, რაღაცა დაგროვდა ადამიანებს ტკივილი დაუგროვდა და... პირველ რიგში მთავარი არის, რომ გამოვიყვანოთ ამბავი... მოკლედ, რამდენიმე რამე უნდა მოხდეს პარალელურად და ერთდროულად ჩემი აზრით. პირველ რიგში, ეს გამოძიება რომ არის რაღაცა ახალი, ამან პირდაპირ, უახლოეს დღეებში დაიჭირონ ადამიანები, რომლებიც არიან ბრალდებულნი მტკიცებულებების განადგურებაში... არარეალისტურია ალბათ, მაგრამ ჩვენ ეს უნდა მოვითხოვოთ, მიუხედავად ამისა, რომ პროკურატურა ეგ არის. ეს უნდა მოხდეს, თუმცა, ეს არაფერს არ ნიშნავს და არაფერს არ ცვლის. ეს ისედაც უნდა გაეკეთებინათ და აქამდეც უნდა ექნათ და ადრე თუ გვიან, პოლიტიკური სახელმწიფო ინსტიტუტები უნდა დაუბრუნდნენ ნორმალური ფუნქციონირების რეჟიმს და გამოვიდნენ პოლიტიკური ფუნქციონირების რეჟიმიდან, როცა მთელი ძალოვანი სტრუქტურები მთელი ქვეყნის, არის გადართული ერთი კონკრეტული პარტიისთვის და ადამიანისთვის ძალაუფლების შენარჩუნებაზე და მეტი საზრუნავი საერთოდ არაფერი არ აქვთ. ამ მიმართულებითაც უნდა დაიწყოს სწრაფი ნაბიჯები, რომ მივხვდეთ, ის კი არა, რომ გამოსწორდნენ, ამას კი არ დავიჯერებთ, იმას, რომ ცოტა ადეკვატურად აღიქვამენ ჩვენს რისხვას და ჩვენს გაბრაზებას და ცოტა აზრზე რომ არიან, ეს რომ ვაჩვენოთ... მთავარი რაც არის, პოლიტიკური ფასი უნდა გადაიხადოს ამ ხელისუფლებამ ამ დანაშაულისთვის, რომელიც ჩაიდინა... ჩემი ხედვით, ეს არის ვამდადელი საპარლამენტო არჩევნების დანიშვნაა, იმიტომ, რომ საპარლამენტო არჩევნებზე წყდება რეალურად ძალაუფლების საკითხი...  შექმნილი სიტუაციიდან სხვა გამოსავალს სამწუხაროდ მე ვერ ვხედავ... ზაზა სარალიძე ამას ვერ იტყვის, ზაზა სარალიძემ უნდა სდიოს ბოლომდე თავის კონკრეტულ ამბავს და ყველაფერი უნდა გააკეთოს იმისათვის, რომ დამნაშავეები დაისაჯონ და ამაში მუდმივად უნდა ედგნენ გვერდში საზოგადოებაც და პოლიტიკური პარტიებიც, თუ ის მოითხოვს ჩვენს დახმარებას.“
რომან გოცირიძე: მთავრობა უნდა გადადგეს და ამას უნდა მოჰყვეს  რიგგარეშე საპარლამენტო არჩევნები
რომან გოცირიძე: „ - რა თქმა უნდა ვეთანხმებით. არა თუ ვეთანხმებით, არამედ პირველი განცხადება ჩვენ გავაკეთეთ, პარლამენტის ტრიბუნიდან მე განვაცხადე, როდესაც ეს პროცესები მიდიოდა გუშინწინ და პირდაპირ იყო მოთხოვნა, რომ გადადგეს საქართველოს მთავრობა და დაინიშნოს რიგგარეშე არჩევნები... პოლიტიკოსები ყოველთვის არიან ჩართული პროცესებში, თუნდაც ისინი არ ჩანდნენ, იმიტომ, რომ პოლიტიკოსის აჩრდილი ყოველთვის დგას ხელისუფლების ზურგს უკან, როგორც დამოკლეს მახვილი და ხელისუფლება როცა მიდის დათმობაზე, თუნდაც იგივე გენერალური პროკურორის გადაყენება, ამას ნუ ჩავთვლით, რომ ეს მხოლოდ ერთმა სტიქიურმა აქციამ გამოიწვია. ხელისუფლებას ეშინია მისი კონკურენტის, ეშინია მისი ოპონენტის, ეშინია პოლიტიკოსების, რომელმაც შეიძლება ხვალ ის შეცვალოს. ამიტომ, პოლიტიკოსებისადმი შიში არის გადაწყვეტილების მიღების ერთ-ერთი ფაქტორი... ოპოზიცია რომ არ არსებობდეს, ხელისუფლება საერთოდ არაფერს გაუწევს ანგარიშს... ეს აქციები დაიწყო ერთი მოთხოვნით, როდესაც მოთხოვნა იყო, ყოფილიყო სამართლიანი სასამართლო და დასჯილიყო უშუალოდ აი ამ პროცესში ჯერ ჩართული დამნაშავეები, მან გამოავლინა აბსოლუტურად სხვა, ასე ვთქვათ სიღრმისეული პროცესები, რომელიც არის უკვე სახელისუფლებო კრიზისის გამომწვევი, უკვე ჩვენ დავინახეთ, რომ ამ პრობლემას ქმნის ხელისუფლება, ქმნის განუკითხაობა, ქმნის უსამართლობა, ძალადობა და ფაქტობრივად, ქმნის ხელისუფლების ასე ვთქვათ ვერტიკალური სისტემა. ანუ, როდესაც ამბობენ, რომ სისტემა უნდა დაიმსხვრეს, ოცნება უნდა წავიდეს. ამიტომ, დღეს უკვე მოთხოვნები არის პოლიტიკური. დაიწყო კონკრეტული დამნაშავეების დასჯით, დღეს ამ მიტინგზე ყველა მოთხოვნა და რომელ არაპოლიტიკურობაზე შეიძლება და მთავრობის გადაყენება, ამას ვერ... თუ ჩვენ ვთანხმდებით პოლიტიკური ოპოზიცია, რომ დღეს ხელისუფლება არის ყველა აი ამ უბედურების წყარო, მთავრობა უნდა გადადგეს და მას უნდა მოჰყვეს შემდეგ რიგგარეშე საპარლამენტო არჩევნები... საპარლამენტო არჩევნები საპრეზიდენტო არჩევნებთან ერთად, ამ შემთხვევაში პოლიტიკური პარტიები უერთდებიან აი ამ აქციებს... არა მე არა მგონია, რომ ეს [შალვა შავგულიძის პროკურორად დანიშვნა] იყოს საინტერესო იდეა, ეს არის ძალიან უცნაური გადაწყვეტილება, როდესაც ერთი ოპოზიციური პარტია სთავაზობს მეორე ოპოზიციურ პარტიას ფაქტობრივად ხელისუფლებაში შესვლას. შავგულიძესთან დაკავშირებით ეს იმას ნიშნავს, ის არის პოლიტიკური პარტიის ლიდერი, მაშინ წარმოუდგენელია, რომ თავისუფალი დემოკრატების ლიდერი წავიდეს და პარტია არა... თუ ჩვენ ვამბობთ, რომ არა პარტია რჩება ოპოზიციაში, მაგრამ მისი ლიდერი მიდის ხელისუფლებაში, ან ძალიან უცნაურია, ან მეორე არის, რომ აკეთებს დელეგირებას ასე ვთქვათ, ის ჩამოცილდება საკუთარ პარტიას და გადადის. ეს ჩვენ ვნახეთ თავისუფალ დემოკრატებთან ერთ შემთხვევაში, მაშინ რას ვერჩოდით დოლიძეს და ვიღაცეებს, რომლებიც დახარბდნენ ძალაუფლებას თუ პოსტებს, წავიდნენ, მიატოვეს პარტია და ფაქტობრივად გახდნენ ქართული ოცნების ნაწილი. რა, ჩვენ გვინდა, რომ შავგულიძე გახდეს ქართული ოცნების ნაწილი? არ არის ესე, ეს აბსოლუტურად არანორმალური შეთავაზებაა... რაც შეეხება დროებით საგამოძიებო კომისიას, ეს არ იყო ჩვენი ინიციატივა... დროებითი საგამოძიებო კომისიის იდეის ასე ვთქვათ მხარდაჭერა იმ შემთხვევაში, ეს იქნებოდა გარკვეული ტემპის დაკარგვა, დისონანსის შეტანა იმ პროცესებში, ახლა რომელიც მიმდინარეობს, ამ პროცესების გადატანა მდორე ასე ვთქვათ, დუნე მიმართულებით.“
სერგი კაპანაძე: პრემიერი უნდა გადადგეს და  ვადამდელი არჩევნები დაინიშნოს

სერგი კაპანაძე: „ -  მთავრობა უნდა გადადგეს, მას ისედაც არ აქვს არანაირი  - ამ ბოლო წლების განმავლობაში რაც გამოჩნდა, აბსოლუტურად არანაირი ღირებულება მათ მთავრობაში ყოფნას, ქვეყანა მიდის კატასტროფისკენ და ბოლო დღეებში რაც გამოჩნდა, პრემიერ-მინისტრს საერთოდ არანაირი უფლება არ აქვს, განსაკუთრებით გუშინწინდელი სამარცხვინო გამოსვლის მერე და გაგდების მერე აქციიდან, რომ ეს ქვეყანა მართოს და აქედან გამომდინარე, რა თქმა უნდა, გადადგეს და ვადამდელი არჩევნები უნდა დაინიშნოს... თავისით რომ არ გადადგება ყველამ ვიცით ხომ, ესე უბრალოდ ქუდს არ დაიხურავენ და არ წავლენ. ამიტომ, მაქსიმალურად უნდა შევავიწროვოთ... [საჭიროა] ამ აქციების გაგრძელება, მაქსიმალურად ხალხის მობილიზება, რომ თვითონ მოვიდნენ, იმიტომ, რომ აქ ხომ არ არის ახლა პოლიტიკოსების მიერ... ეს არ არის ამ წუთში პარტიული აქცია ხომ. პარტიებს შეუძლიათ გამოიყვანოს ხალხი ბუნებრივია, ეს გაუკეთებია ყველა პარტიას. იმიტომ, რომ ეს არის კონკრეტული ადამიანის უბედურების შედეგად შექმნილი სიტუაცია… ძალიან ბევრმა თავისი თავი დაინახა აქ, იმიტომ, რომ მათ აქვთ შექმნილი ანალოგიური და უფრო მძიმე ვითარება... ახლა არის ვითარება, როდესაც ხალხი თავისით გამოდის აქციაზე და რა თქმა უნდა, პოლიტიკური ვითარება შეიცვლება დიდი იმედია იქითკენ, რომ ესეც იქნება საჭირო, მაგრამ ამ წუთში ეს არის ნამდვილი, გულწრფელი აქცია ასე ვთქვათ, რომელმაც მოახდინა ხალხის მობილიზება... არაფერი ცუდი იმაში არ არის, რომ იქ მოვიდეს ასევე პოლიტიკოსები, ასევე მივიდნენ პოლიტიკური პარტიების წევრები, ესენიც არიან საზოგადოების ჩვეულებრივი წევრები, მითუმეტეს, თუ მოთხოვნები არის ლეგიტიმური... ყველაფერს იმისთვის, რომ ხელისუფლება აღმოჩნდეს ჩიხურ მდგომარეობაში და წავიდეს იმაზე, რომ დაინიშნოს ვადამდელი არჩევნები... აირჩიონ შალვა შავგულიძე, რა მნიშვნელობა აქვს, კი ბატონო, მაგ პროცედურების ცვლილებასაც ჩვენ ბოლომდე ვუჭერთ მხარს, მაგრამ იმის თქმა მინდა, რომ ამაში უნდა გავეთიანდეთ, რომ მიზანი გვქონდეს ერთი და ნელ-ნელა, ნაბიჯ-ნაბჯ ჩამოიშალოს ეს ბოლომდე კონსოლიდირებული ხელისუფლება ბიძინა ივანიშვილის ხელით და ამას არ შველის ერთმანეთთან დაპირისპირება... კომისია იგულისხმება, რომ იქმნება უმცირესობის ანუ, ოპოზიციის უმრავლესობით, აქედან გამომდინარე, ეს არ არის არც ეკა ბესელიას კომისია და არც რომელიმე ქართული ოცნების სხვა ხელმძღვანელის... სიტუაციაა შექმნილი, როდესაც ხალხი არის გარეთ გამოსული არსებობს სერიოზული წნეხი ხელისუფლებაზე და სადაც შეგვიძლოია იქ უნდა დავათმობინოთ  როგორც კომისია მივაღებინეთ“. 

კახა კუკავა: აქციას უნდა ჰყავდეს თავისი ორგანიზატორი, რომელსაც გეგმა ექნება

კახა კუკავა: „ -  არ ვართ აქციაზე იმიტომ, რომ  აქციას ყავს თავისი ორგანიზატორები და  იქ მიკროფონს ვერავინ ვერავის ვერ გამოგლეჯს. ჩვენ იქ ვართ პირველი დღიდან, ფეხით გავიარეთ მთელი გზა პროკურატურიდან პარლამენტამდე და იქ ვართ 24 საათი ჩვენც და ჩვენი პარტიის აქტივი, უბრალოდ მონაწილეობაში შენ, როგორც მივხვდი, გულისხმობ რატომ არ ვართ მიკროფონთან... მქონდა არაერთი ჩაერთვა, იქ ვართ, ეს ჩვენი პიარის პრობლემაა მაგრამ ნამდვილად იქ ვართ პირველი დღიდან. დაგეთანხმებით იმაში, რომ ნამდვილად არაგულწრფელი ნარატივია, როცა საუბარია იმაზე, რომ პოლიტიკოსმა არ უნდა მიიღოს მონაწილეობა… ის, რომ პოლიტიკოსები იყვნენ ჩამოცილებული  ამ პროცესისგან, ეს არ იყო მარტო უშიშროების ნარატივი. რა თქმა უნდა, ეს იყო უშიშროების მიერ მართული პროცესი, მაგრამ ეს იყოს აქციის ორგანიზატორების პოზიცია, ჩემი აზრით არასწორი და ამიტომაც მიიღო ამ ყველფერმა ასეთი განვითარება. პოლიტიკურ პროცესების და ძალიან მასშტაბური აქციების ორგანიზატორი ვყოფილვარ, ამას უნდა ყავდეს თავისი ორგანიზატორები, რომელსაც ექნება თავისი გეგმა და როცა ვისმენდით, რომ პოლიტიკური პარტიებისგან ხატავდნენ "ბუას", ეს იყო არასწორი, არასახელმწიფოებრივი, არაპოლიტიკური და არაცივილიზებული მიდგომა საკითხის მიმართ.
გიორგი ვაშაძე: მთავრობა უნდა გადადგეს
გიორგი ვაშაძე: „ - პოლიტიკოსები უნდა ჩაერთონ, ვსიო დამთავრდა ის ილუზიები, რომ პოლიტიკოსების გარეშე უნდა მიდიოდეს. მე აქედან პირდაპირ მივდივართ აქციაზე და ყველა პოლიტიკურ ლიდერს მოვუწოდებ, რომ ეხლავე შევიკრიბოთ რუსთაველზე და დავივიწყოთ ეს ზედმეტი წინაპირობები, ვინ ვინ არის, მე ვარ "ახალი საქართველოს" ლიდერი, ენმ-სთან არანაირი პრობლემა არ მაქვს, არც კახა კუკავასთან, არც ევროპულ საქართველოსთან...  სიტუაცია არის ძალიან დაძაბული, ვეთანხმები თქვენს განცხადებებს, დღეს არის მომენტი, როცა ყველა პოლიტიკური ძალა უნდა დადგეს ერთად ყოველგვარი სცენარების გარეშე. ედპ-ში თუ არის განხილვა, ყველა მივიდეთ ედპ-ს ოფისში, დავილაპარაკოთ, ჩამოვაყალიბოთ საერთო სამოქმედო გეგმა, რადგან აბსოლუტურად  ვეთანხმები, რომ პოლიტიკოსების პირდაპირი ჩართულობის გარეშე შეუძლებელია ეს საქმე მივიდეს ბოლომდე... მთავრობა უნდა გადადგეს, ეს არის ზაზა სარალიძის მოთხოვნა და მე პირადად არ დავაჩაგრიებ ამ ადამიანს და ბოლომდე დავდგები მის გვერდით.“

შალვა შავგულიძე: ძალიან კარგი იქნება თუ მოხერხდება ვადამდელი არჩევნების დანიშვნა
შალვა შავგულიძე: „ - რატომ იყო მოთხოვნა დაყენებული, რომ მთავარი პროკურორი გადამდგარიყო იმიტომ, რომ საზოგადოებამ მიიჩნია უპირველეს ყოვლისა, ზაზა სარალიძემ მიიჩნია და შემდეგ საზოგადოებამაც მხარი დაუჭირა, რომ ამ პროკურორმა ცუდად გამოიძია ეს საქმე. პროკურორის გადადგომის შემდეგ რა უნდა მოხდეს, საქართველოს აღარ უნდა ყავდეს პროკურორი?... პროკურორი უნდა შეიცვალოს ხომ ასეა და არ უნდა დავტოვოთ ქვეყანა პროკურორის გარეშე. მთავრობა რომ გადადგეს რა უნდა მოხდეს, მთავრობა უნდა შეიცვალოს ხომ? როდის შეიძლება ეს მთავრობა შეიცვალოს? ყველაზე ადრე ვადამდელი საპარლამენტო არჩევნები დაინიშნოს შემოდგომაზე, რასაც ვუერთდები და ძალიან კარგი იქნება თუ ეს მოხერხდება და ახალმა პარლამენტმა დანიშნოს მთავრობა. თუ თანახმა ვართ, რომ მთავრობა დღეს გადადგეს და მომავალ კვირას იგივე პარლამენტმა, იგივე ქართულმა ოცნებამ კიდევ ერთხელ დაგვინიშნოს საკუთარი მთავრობა?! არა ხომ? ანუ პროცესი, ეს ხელისუფლების შეცვლა ყველაზე სწრაფად შეიძლება მოხდეს შემოდგომაზე, მაგრამ რასთან გვაქვს საქმე? ჩვენ ხომ ვგულშემატკივრობთ ზაზა სარალიძეს ხომ? და მისი ტკივილი გვტკივა და ამან გააერთიანა ამდენი ხალხი და ეს საქმე გამოძიება ხელახლა ხომ დაიწყო? ეხლა ხომ მიმდინარეობს გამოძიება და მაშინ, როდესაც ვამბობთ რომ 6 თვის მანძილზე ამდენი მტკიცებულება განადგურდა, ისე გაფუჭდა საქმე, რომ შეუძლებელია აწი სამართლის დადგენა, ეხლა კიდევ დამატებით რომ მიდის გამოძიება, თუ ამ გამოძიებას არ უხელმძღვანელა წესიერმა და კვალიფიციურმა პროკურორმა, ხომ კიდევ უფრო მეტად გაფუჭდება ხომ? თუ ისევ იმ პროკურატურის.. რა მოხდა ეხლა, დიდი განსხვავებაა? გადადგა შოთაძე, დარჩა მისი ერთი მოადგილე, მისი პროკურორები, მისი გამომძიებლები და იმათ ხელში რჩება ხომ საპროკურორო ზედამხედველობა. იგივე ქართული ოცნების შსს-ს ხელში რჩება გამოძიება. ხომ გაფუჭდება ყველაფერი ისე, თუ ჩვენ არ გვაინტერესებს ზაზა სარალიძის შვილის მკვლელობის საქმის სწორად გამოძიება და გვინდა უბრალოდ რაღაც გვაინტერესებს მხოლოდ რევოლუციის მოწყობა? ლოგიკა სად არის… მე ვამბობ რომ ძველ პროკურატურას, ძველ შემადგენლობას უნდა დარჩეს თუ იმიტომ გადავაყენეთ პროკურორი რომ ახალი მივიდეს და იქნებ წესიერად გამოიძიოს… რა თქმა უნდა, უნდა შეიცვალოს პროკურატურის შესახებ კანონი და საერთოდ პროკურატურის მოწყობა და მე პარლამენტში ვიყავი ერთ-ერთი უპირველესი, რომელიც ვაპროტესტებდი იმ კანონს… ჩვენ ვართ ესეთ ცაითნოტურ სტუაციაში. განახლდა გამოძიება, საქმე შეიძლება საერთოდ მოისპოს და თუ ჩვენ ვგულშემატკივრობთ, რომ ეს საქმე იქნებ როგორმე ფეხზე დადგეს, შეიძლება ეს შეუძლებელი იყოს უკვე. ასეთ შემთხვევაში ეს ახალი პროკურორი, რა თქმა უნდა ეს არ არის აუცილებელი, რომ მე ვიყო, ღმერთმა დამიფაროს ამას ვიჩემებდე, მაგრამ ვინმე უნდა იყოს ვისაც ნდობას გამოუცხადებს საზოგადოება… ინსტიტუციური შეცვლა უნდა მოხდეს. უმრავლესობის წევრი ვიყავი, რომ ალტერნატიულ კანონპროექტებს ვაყენებდი პროკურატურის საკითხზე... როგორც კი დავინახე, რომ ქართულმა ოცნებამაც გადაიბარა ის არასწორი ინსტიტუციები და პირიქით, კიდევ უფრო დაიქვემდებარა და პერსონალიებიც კი არ შეცვალა და იგივე პროკურორები და მოსამართლეები ეხლა თავის სამსახურში ჩაიყენა, მე პირადად საერთოდ ქართული ოცნების პარტიის წევრიც ვიყავი კენჭისყრის დროს, მათი კვოტით ვიყარე კენჭი, დავტოვე კოალიცია და წამოვედი ოპოზიციაში. ისე რომ მოდით ეხლა ხელისუფლებასთან და ქართულ ოცნებასთან ჩემი გაიგივების და რაღაცა გარიგებების დაბრალების შიში მე არ მაქვს. იმიტომ, რომ ვერ დამაბრალებენ ადამიანს იმას, რაც არ არსებობს“. 

შალვა ნათელაშვილი: ევოლუციურმა, მშვიდობიანმა პროცესმა უნდა მიგვიყვანოს ვადამდელ საპარლამენტო არჩევნებთან  
შალვა ნათელაშვილი:  „ - აქ საუბარია მშვიდობიან ევოლუციურ პროცესზე, სადაც უნდა გამოიკვეთოს ჩვენი ხალხის განსაკუთრებული აქტიურობა, ენერგია, სადაც უნდა პოლიტიკურმა პარტიებმა აიღონ თავიანთი წილი ისტორიული პასუხისმგებლობა და რა თქმა უნდა, ამ ევოლუციურმა მშვიდობიანმა პროცესმა უნდა მიგვიყვანოს ვადამდელ საპარლამენტო არჩევნებთან, რაც არის უკვე, რევოლუცია რა არის ცვლილება, რევოლუცია შეიძლება იყოს ძალადობრივი, ღმერთმა გვაცილოს, უნდა იყოს მშვიდობიანი პროცესი, რომელიც აასრულებს ჩვენს ოცნებებს, ჩვენ იმედებს, რომლებიც დაგვიმსხვრია და გაგვინადურა ივანიშვილის რეჟიმმა ამ 6 წლის მანძილზე  და ხალხის რისხვა სწორედ ამ მოტყუების, ამ კორუფციის, ამ გადაგდების, ამ მძარცველობის გამო არის გამოხატული რუსთაველზე და ის ანგელოზი ვაჟკაცი გახდა სწორედ ჩვენი ერის გამართიანებელი და სწორედ ის გახდა დეშიფრატორი იმისა, რომ ხალხის მრისხანება წარმართულიყო სავსებით სწორი კალაპოტით...   კონსულტაციები ჩვენ გვაქვს პოლიტიკურ სპექტრთან ძალიან აქტიური. გუშინ ამ დარბაზში იჯდა ნაციონალური მოძრაობიდან დაწყებული გაგრძელებული ყველა პოლიტიკური პარტიით... წმინდა ადგილი არასოდეს არ რჩება ვაკანტური და ის რაც ჩვენ გავაფუჭეთ და  და რაც ჩვენ მოვსპეთ ის დაიკავა ივანიშვილის ბანდამ და  დღეს ეს ბანდა გაგვიხდა მოსაცილებელი და ამ ფუნქციას ჩვენ შევასრულებთ წინა გამოცდილების ყველა ნიუანსის გათვალისწინებით... ჩვენი ოფისის კარი ღიაა ყველა პარტიისათვის. არავინ იფიქროს, რომ აქ რაღაც გარაჩევას ვაწარმოებთ. ყველას ენერგია უნდა წავიდეს ქვეყნის სასიკეთოდ და საქართველოს გადარჩენისათვის… გამოუვალი მდგომარეობა არ არსებობს, არც პოლიტიკაში და არც ნებისმიერ სფეროში, გამოუვალ მდგომარეობას ქმნიან ადამიანები ყოველთვის, რომლებსაც არ უნდა პოლიტიკაში პრივილეგიების თანამდებობების ფულის და ქონების დათმობა, რაც არის ჩვენს შემთხვევაში სავსებით გამოკვეთილი. ამიტომ რეჟიმს ურჩევნია, რომ საკუთარი მშვიდობიანი დასასრულისათვის დანიშნოს ვადამდელი ახალი საპარლამენტო არჩევნები. ოპონენტები გვეუბნებიან, რომ არ არის კონსტიტუციით გათვალისწინებული. კონსტიტუციით არც ის იყო გათვალისწინებული, რომ ივანიშვილს მილიარდების საშოვნელად საყდრისი აეფეთქებინა, ტანძია დაენგრია და თეთრიწყაროში მილიონობით ხე მოეჭრა არ იყო გათვალისწინებული კონსტიტუციით მაგრამ გააკეთა. საერთაშორისო პრაქტიკა გვაძლევს ჩვენ შესანიშნავ პრეცედენტებს იგივე ისრალის ქნესეთმა 2015 წელს დანიშნა ვადამდელი არჩევნები, თვითდათხოვნა გამოაცხადა ქნესეთმა, თვითდაშლა გამოაცხადა. 2013 წელს ჩეხეთის პარლამენტმა გამოაცხადა თვითდაშლა, არ იყო გათვალისწინებული არც ეს კონსტიტუციით… შეკირიბოს ივანიშვილმა თავისი ხელის გოგო-ბიჭები პარლამენტარების სახით და უთხრას, რომ არის დროს მოსვლისა და არის დრო წასვლისა, არის დროს ქვების შეგროვებისა, არის დრო ქვების სროლისა, არის დრო ზეობისა და არის დრო პასუხისმგებლობისა და ახლა დაახვიეთ მიეცით ხმა თვითდაშლას და წადით. დაუძახოს იმ მაფიოზა შალელაშვილი ბითქოინების  მილიარდელი, დაუძახოს წამლების მაფიოზ ოქრიაშვილს ჩვენი სიცოცხლით, რომ ვაჭრობს, დაუძახოს კაზინოების მფლობენ ისკო დასენს, დღეს ბიჭმა თავის მოიკლა ზღვაზე იმისათვის, რომ კაზინოს ვალებში გაეხვა, დაუძახოს იმ მაფიოზებს, რომლებიც იქ უზის და გააკეთებინოს თვითდაშლა. დამთავრდება ყველაფერი, არც კარავი იქნება საჭირო, არც  ხლახი შეწუხდება და თვითონაც გარკვეულწილად. ცოტა შეიმსუბუქებენ მომავალს, რომელიც ელოდებათ... თქვენ როგორ მიგაჩნიათ საპრეზიდენტო არჩევნებში ივანიშვილი რომ შეეცადოს თავისი კანდიდატურის გაყვანას, ან საკუთარი პარტიიდან ვინმეს გაყვანას, ამას გარდაუვლად მოყვება რევოლუცია. ამას მოყვება მრისხანე ხალხის მართლა ისეთი რევოლუცია, რომელიც შეიძლება სასურველი არ იყოს, ამაზე არც შეიძლება იოცნებოს, რომ საპრეზიდენტო არჩევნებში მან რაღაც მოგებაზე გათვალოს, ეს არის გამორიცხული. ყველა პოლიტიკური პარტია დადგება ერთად, წასული პოლიტიკური ლიდერებიც კი გაცოცხლდებიან მათი სულები რუსთაველზე მოვლენ და საერთოდ დამთავრდება რეჟიმი... მინდა დავადასტურო უდიდესი პატივისცემა უწმინდესისა და ქართული ეკლესიის მიმართ, მაგრამ როგორც რიგითმა მოკვდავმა მინდა გავიხსენო უფლის გაფრთხილება, რომ იუდას ვერცხლს არ უნდა გავყვეთ. სამწუხაროდ ზოგიერთი ღვთისმსახური იუდას ვერცხლის გავლენის ქვეშ არის და იუდას ამ შემთხვევაში წარმოადგენს ბიძინა ივანიშვილი.”
გიორგი მშვენიერიძე: ახალი პროკურორის შერჩევაში მონაწილეობას არ უნდა იღებდეს თეა წულუკიანი, რადგან დღეს შექმნილი სიტუაცია მისი პასუხისმგებლობაა 
გიორგი მშვენიერიძე: „ - ეს ფაქტები, რასაც ვხედავთ, ეს არ არის მხოლოდ ერთი კონკრეტული დანაშაულის შედეგად მხოლოდ ერთი ადამიანის ტრაგედია, არამედ ეს არის ის სისტემური პრობლემები, რომლებზეც წლებია ვსაუბრობთ და რომელსაც ხელისუფლება ხან უყრუებდა, ხან ამბობდა, რომ ეს პრობლემები არ არსებობს ბუნებაში, ხან აღიარებდა და ამბობდა, რომ რეფორმებს დაიწყებდა, მაგრამ ეს რეფორმები იყო ყოველთვის ხელოვნური ხასიათის, მას არანაირი შედეგები არ მოუტანია. ამიტომაც, ის, რასაც დღეს ქუჩაში ვხედავთ, ეს ადამიანები არ გამოდიან მარტო ზაზა სარალიძის მხარდასაჭერად... ვადამდელი არჩევნები არის ჩვეულებრივი პოლიტიკური პროცესი და ამის მოთხოვნა, მათ შორის  აქციით, არანაირი ანტიკონსტიტუციური ქმედება არ არის...  ახალი პროკურორის შერჩევაში მონაწილეობას არ უნდა იღებდეს თეა წულუკიანი, როგორც მინისტრი უნდა გადადგეს, რადგან მისი პასუხისმგებლობაა სწორედ ის, რომ დღეს ასეთი სიტუაციაა. ს გამოუძიებელი საქმეები არის იმ სისტემის ბრალი, რომლის რეფორმირებაც მან ვერ შეძლო... პირველი, რაც უნდა იყოს, ეს იქნება ხელისუფლების მხრიდან მკვეთრი მესიჯი, რომ ის აცნობიერებს კრიზისის მნიშვნელობას, რომელიც არსებობს და მისი წარმოშობის საფუძველს და ეს არის კონკრეტულად ერთი კონკრეტული მინისტრი მინიმუმ, რომელმაც ამას თავი ვერ გაართვა, რომელმაც ეს არ გააკეთა, ეს რეფორმები არ გაატარა, ეს არის ქ-ნი წულუკიანი და ის უნდა გადადგეს და მის მიერ დასახელებულ არცერთ კანდდიდატზე არ შეიძლება ვიმსჯელოთ, ეს არის ნომერ პირველი... რაც შეეხება კანდიდატებს, ბ-ნ შალვასთან მაქვს მრავალწლიანი პროფესიული ურთიერთობა, ჯერ კიდევ გირგვლიანის საქმიდან მოყოლებული ვიცნობ მას და სახალხო დამცველის ოფისში ვმუშაობდი და ამ საქმეს ერთად გავდიოდით და  როგორც პროფესიონალს და ბეჯით და მონდომებულ ადამიანს, წესიერ ადამიანს ვიცნობ, რაც შეეხება როგორც კანდიდატს ვისურვებდი, მე ვისურვებდი ისეთ კანდიდატს, რომელიც თუკი პოლიტიკური ცხოვრებიდან იქნებოდა ჩამოშორებული ზოგადად იქნებოდა ბევრად კარგი.”
მიხეილ ბენიძე: პროკურორად ნეიტრალური პირი უნდა დაინიშნოს
მიხეილ ბენიძე: „ - პირველ რიგში პირველი საკითხი უნდა იყოს ის მთავარი ამოსავალი საკითხი, რაზეც მთელი ეს პროტესტი არის და მიმდინარეობს, ეს არის ხორავას ქუჩაზე მომხდარი მკვლელობის სამართლიანი და ობიექტური გამოძიება, და მათ შორის არა მხოლოდ რა თქმა უნდა, უშუალოდ ამ მკვლელობაში მონაწილე პირების გამოვლენა და სათანადადო დასჯა, არამედ იმის გამოვლენა როგორ მიდმინარეობდა... ვფიქრობთ, რომ ყველა ბერკეტი უნდა იქნას გამოყენებული, მათ შორის დროებითი საპარლამენტო კომისია, რომელიც არ უნდა იყოს დავიწროვებული ხორავას ქუჩივის გარშემო, არამედ ის უნდა გაფართოვდეს და მოიცვას მთლიანად ამ ბოლო პერიოდის განმავლობაში არაერთი გახმაურებული და გამოუძიებელი საქმის შესახებ უნდა იყოს მსჯელობა ამ კომისიაში და  უნდა გამოვლინდეს თუ რატომ და ვის გამო არ ხერხდებოდა ან ვერ ხერხდებოდა კონკრეტულად ამ საქმეების ბოლომდე მიყვანა…  მთავარი პროკურორის შერჩევა უნდა მოხდეს კანონით დადგენილი პროცედურით მაგრამ ეს პირი ვინც შეირჩევა, არ უნდა იყოს ხელისუფლების წიაღიდან წამოსული და მხოლოდ მმართველი პარტიისთვის მისაღები კანდიდატი ...  ნება უნდა იყოს მმართველი პარტიისგან იმის, რომ ფართო კონსულტაციის და კონსესუსის შედეგად შეჯერდეს პოზიცია ისეთ პირზე, რომელსაც მხარს დაუჭერს ასევე ოპოზიცია და ასევე ექნება საზოგადოების ნდობა და იქნება ფართო ნდობით აღჭურვილი... ბ-ნი შავგულიძის მიმართ დიდი პატივისცემით ვარ განწყობილი, და ვფიქრობ, რომ ის არის ძალიან კეთილსინდისიერი და პრინციპული ადამიანი, მაგრამ აქ კანდიდატებზე არ ყოფილა საუბარი, ვფიქრობ, რომ უნდა იყოს ალბათ ისეთი პირი, რომელიც იქნება ნეიტრალური ამ პოზიციაზე... ჩვენ ვითხოვთ სისტემურ ცვლილებებს... თუ ხელისუფლება მიხვდება, რომ სწორედ ეს ბალანსის და კონტროლის სისტემა სინამდვილეში საფრთხე კი არ არის ხელისუფებისთვის, არამედ უფრო გააძლიერებს მათ, მაშინ ჩვენ მართლა შევძლებთ, შეიძლება იდეალური ხელისუფლება არ გვყავდეს, მაგრამ მართლა შევძლებთ იმას, რომ  პოლიტიკური კულტურა გავზარდოთ.“
16 წლის მოკლული მოზარდის მშობლები სამართალს ითხოვენ („შაბათის კურიერი“)

სიუჟეტის მიხევით, „ბოლო სამი დღეა ქუჩაში ათობით დედა აქციაზე ხალხს უყვება უსამართლობის შესახებ, რომელსაც მათი ოჯახები შეეჩეხა. უყვება როგორ მოუკლეს შვილები და არავინ გამოიძია საქმეები, უყვება როგორ დასცინოდნენ პროკურორები. ეს არის ალბათ საქართველოს თანამედროვე ისტორიაში ყველაზე მძიმედ მოსასმენი საპროტესტო აქცია, რადგან აქ ერთად მოიყარა თავი იმ ისტორიებმა, როდესაც სახელმწიფო მანქანა არა ხალხის სასარგებლოდ, არამედ ხალხის წინააღმდეგ მუშაობს. სვანიძეების ერთადერთი შვილის, გიორგის მკვლელობის საქმეში იგივე პროკურორები ფიგურირებენ, რომლებიც დავით სარალიძისა და ლევან დადუნაშვილის საქმეში, თუმცა საქმე რეალურად არც კი გამოუძიებიათ და მოვალეობის შესრულების მიზნით უბრალოდ ერთი ადამიანი დასაჯეს, ის ვინც დიდი ალბათობით დანაშაულის ჩამდენი არ ყოფილა. შემთხვევა 15 თვის წინ მოხდა. რაც სვანიძეები პროკურატურისგან მხოლოდ სიმართლის დადგენას და მათი ერთადერთი შვილის 16 წლის გიორგი სვანიძის სასტიკ მკვლელობაში დამნაშავეების დასჯას უშედეგოდ მოითხოვენ.
16 წლის მოზარდი 2017 წლის 13 თებერვალს მოკლეს, მას დანა 7-ჯერ დაარტყეს და ბოლოს ყელი გამოჭრეს. მკვლელობა 17 წლის გიორგი ქაშიაშვილმა აღიარა. მოკლულის ოჯახი ამტკიცებს, რომ მათი შვილი ერთი ადამიანის მსხვერპლი არ არის და ამაზე მათ ექსპერტიზის დასკვნაც მიუთითებს, სადაც წერია, რომ გვამზე აღმოჩენილი ჭრილობები სხვადასხვა ზომის არის. შვილმკვდარ დედას ეჭვი აქვს, რომ პროკურატურამ რეალურ დამნაშავეებს ხელი დააფარა და საქმე სრულყოფილად არ გამოუძიებია. გამოძიება განზრახ მკვლელობის მუხლით დაიწყო. სასამართლოში კი საქმეს კვალიფიკაცია შეეცვალა, საბოლოოდ დადგინდა, რომ დამნაშავე თავად მოკლული აღმოჩნდა. მოსამართლის ვერსიით გიორგი სვანიძე ბრალდებულს თავად დაესხა თავს.
ლარისა ძოძუაშვილი: „ - ვიღაც ერთი მოწმე შევიდა და ამან რახან ტლიკინი იცის, უთხრა წესიერად დაილაპარაკე ამდენი ნაწვალები საქმე წყალში არ ჩაგვიყარო, ეს სიტყვა უთხრა თეიმურაზ ქაშიაშვილმა. ყველაზე მეტად განიცდიდა ამ ამბავს თეიმურაზ ქაშიაშვილი და მისი მეგობრები. გიორგი და თეიმურაზ ქაშიაშვილების დედა სასტიკად მამცირებდნენ. შენსავით მე ქუჩის მაწანწალა კი არ მომიყვანია და გამიზრდია, მე ჩემი სახლის შვილები გავზარდე. გიორგი მაფიცებდა სიცოცხლეშიც კი, დედა არასოდეს არ თქვა, რომ მე შენი აყვანილი შვილი ვარ“.
შემთხვევის ადგილზე არაერთი სათვალთვალო კამერა არის დამონტაჟებული, ამის მიუხედავად მტკიცებულებებს შორის არ არის ვიდეოჩანაწერები, რომელიც სვანიძის გარდაცვალების ფაქტს ასახავს. საქმეში არ დევს დანაშაულის ჩადენის იარაღი დანა, არგუმენტით, რომ საგამოძიებო მოქმედებების დროს ის ვერ აღმოაჩინეს.
გიორგი ქაშიაშვილი ადასტურებს, რომ დანა იქვე მოისროლა. ბრალდებულს არც ის ახსოვს, როგორ აღმოჩნდა მის ხელში შემთხვევის დროს ცივი იარაღი, თუმცა დეტალურად ყვება საქმის სხვა გარემოებებს, მათ შორის დანაშაულის დასაფარავად, როგორ დაწვა წილკანში საკუთარი შარვალი, რომელზეც გიორგი სვანიძის სისხლი იყო. გიორგი ქაშიაშვილი დანაშაულის მოტივსაც იხსნებეს და ყვება, რომ გარდაცვლილს თანამზრახველებთან ერთად მისთვის ტელეფონის გამოძალვა სურდა და თავს ამ მოტივით დაესხნენ.
ჯემალ სვანიძე: ეს პატარა ბავშვი არ არის ჩემი შვილის მკვლელი. ეს ქაშიაშვილი კი არა, მისი ძმაა მკვლელი.
გიორგი სვანიძის მამა უარყოფს, რომ მის შვილს ქაშიაშვილის დაყაჩაღება სურდა და ამტკიცებს, რომ გამოძიების ვერსია სიმართლეს არ შეესაბამება. იხსენებს, რომ მკვლელობამდე ერთი კვირით ადრე სვანიძეს გიორგი ქაშიაშვილის ძმასთან შელაპარაკება მოუვიდა და  ბავშვზე ყელის გამოჭრით რამდენიმე დღეში ძმებმა შური იძიეს დანაშაული კი არასრულწლოვანს აღიარებინეს.
ჯემალ სვანიძე: „ - ზურგის არეში, ბეჭთან მარცხანა გულის მხარეზე სამი ჭრილობა ქონდა, ძალიან დიდი ჭრილობები, არ ვიცი მე მგონი პურის დანით იყო დაჭრილი ბავშვი. მიაყუდეს ავტობუსს, მოწყდა ავტობუსიდან ეს ბავშვი, თქვეს, რომ ყელი თუ არ გამოვჭერით ამას, ეს ცოცხალი დარჩებაო და ადგნენ და ცოცხალი, რომ სუნთქავდა ბავშვი კიდევ ბოლოს ყელი გამოჭრეს. გამაგებინონ რისთვის მომიკლეს შვილი, მეტი არ მინდა არაფერი ამ ცხოვრებაში, რისთვის მოკლეს? მინდა, რომ ის ვინც ჩემი შვილი მოკლა ოთხი პიროვნებაა თუ ხუთი დაისაჯოს ყველა“.
საქმეს მოსამართლე ეკა გაბრიჩიძე განიხილავდა, რომელმაც გიორგი სვანიძის მკვლელობაში ბრალდებულ ქაშიაშვილს მხოლოდ ერთ წლიანი შინაპატიმრობა მიუსაჯა და ღამის 10 საათიდან სახლში ყოფნა დაავალდებულა. მოსამართლის გადაწყვეტილების შეცვლას 16 წლის გიორგი სვანიძის მშობლები სააპელაციო და უზენაეს სასამართლოში შეეცადნენ, მაგრამ ყველა ინსტანციამ განაჩენი ძალაში დატოვა. გასულ წელს მომხდარ მკვლელობაში ბრალდებულმა სასჯელი უკვე მოიხადა და ახლა თავისუფალია.
საარტილერიო ბრიგადის ჯარისკაცი სერგო ჯიმშერაშვილი მეთურმა სცემა, ჯიმშერაშვილი კომაშია

ვაზიანის სამხედრო ნაწილისში დაწყებული ჩხუბი ნორიოში გაგრძელდა. საარტილერიო ბრიგადის სამხედრო მისი ოჯახის მტკიცებით მეთაურმა სასტიკად სცემა, მომაკვდავი 31 წლის სერგო ჯიმშერაშვილის გადარჩენას ექიმები უკვე მერვე დღეა ცდილობენ. დედამ, რომელმაც ნაცემი შვილი რეანიმაციაში ნახა მეტყველების უნარი დაკარგა. ჯიმშერაშვილი  რეფერალურ სავადმყოფოში 25 მაისის ღამეს სოფელ ნორიოდან გადაიყვანეს. სერგო ჯიმშერაშვილი უკვე 4 წელია, რაც ვაზიანის საარტილერიო ქვეით ბრიგადაში კონტრაქტით მსახურობს. 25 მაისს ის სხვა ჯარისკაცებთან და  მეთაურებთან ერთად ნორიოში ღვთაების მამათა მონასტერში მოსალოცად იმყოფებოდა. სამხედროები მონასტრიდან ლოცვის შემდეგ 4 კილომეტრის მოშორებით ნორიოში გაჩერდნენ სასადილოდ.
ადგილობრივი  ბარბარე იმერლიშვილის თქმით, მოვლენები იმდენად სწრაფად განვითარდა, რომ  მან ჩხუბის შესახებ მხოლოდ სასრაფო დახმარების ბრიგადის გამოჩენის შემდეგ გაიგო. გადაუდებელი დახმარების ცენტრის ექიმებმა, რიგითი ჯიმშერაშვილი კლინიკაში გადაიყვანეს. თვითმხილველმა ჯარისკაცებმა კი ბარბარე იმერლიშვილს უთხრეს, რომ სამხედრო ცუდად იყო და მედიკოსების დახმარება სჭირდებოდა.
ჯუმბერ ჯიმშერაშვილი: „ - დიაგნოზი იყო ინსულტიო, მაიკაშემოხეულზე, თვალგადმოვარდნილზე, თავი ორად გაზრდილი ეს ინსულტია? არასწორი დიაგნოზით წაიყვანა სასწრაფოს ექიმმა.“
საარტილერიო ბრიგადის ჯარისკაცის ოჯახი ყვება, რომ რიგითი ჯიმშერაშვილი მთაურებმა სცემეს და ერთმა 31 წლის სამხედროს თავში ბლაგვი საგანი ჩაარტყა. დაშავებულის მამას აქვს ინფორმაცია, რომ სამხედროებს მეთაურებთან დაპირისპირება ვაზიანის სამხედრო ბაზაზევე მოუვიდათ, ჯიმშერაშვილს კი სამხედრო ნაწილის მიღმა გაუსწორდნენ.
ჯუმბერ ჯიმშერაშვილი: „ -  მანამდე ყოფილა ნაწილში კონფლიქტი, ვაზიანის ბაზაზე, ერთმანეთში წაკინკლავებულან და მერე განაგრძეს იქ. რაზე იყო კამათი არ ვიცი, ის ერთი კაცის ნაცემი არ არის"გრუპავოია" ერთი კაცი მას ვერაფერს ვერ უზავდა“.
დედა ნელი ჯიმშერაშვილი, რომელმაც შვილის დაზიანებების ნახვის შემდეგ მეტყველების უნარი დაკარგა ეჭვობს, რომ შემთხვევის ადგილზე მყოფი პირები დააშინეს, სიმართლეს მალავენ და ამ გზით დამნაშავეებს ხელს აფარებენ.
ნელი ჯიმშერაშვილი: „ - ერთმა თქვა მე ვიცმევდიო, მეორემ თქვა ჭურჭელს ვალაგებდიო, ერთმანეთში მოილაპარაკეს და სიმართლეს არ ამბობენ, ჩემი შვილი სანამ აზრზე არ მოვა, ჩვენ სიმართლეს ვერ გავიგებთ. თვალი ძალიან დაზიანებული ქონდა, სახე ქონდა გადიდებული, უღებინებია მოუნელებელი საჭმელი, გაგუდული, რომ იყო თურმე, ფილტვში წასულა, ასე მითხრა ექიმმა“.
რიგითი ჯარისკაცი სავადმყოფოში უგონო მდგომარეობაში მიიყვანეს, მას ქალა ტვინის ტრამვა და სისხლჩაქცევები აღენიშნებოდა. ჯანმრთელობის მდგომარეობაზე დადებითი დინამიკა ჯერ არ შეინიშნება.
ქეთევან შარანგია: „ - ადგილზე ნანახი იქნა დიდი ზომის სუბდორული სისხლჩაქცევა, ანაქსემიური დაზიანება ტვინის და ასპირაცია. პაციენტი იყო უგონო მდგომარეობაში, იყო ოთხქულიან კომაში და ჩაუტარდა იმავე საღამოს ოპერაცია, მოხდა ამ სისხლჩაქცევის ევაკუაცია, მაგრამ მძიმე ანოქსემიური დაზიანებაა ტვინის და ამ ბოლო პერიოდამდე კვლავ ოთხბალიანი კომაა.“
თავდაცვის სამინისტროს ინფორმაციით 25 მაისს ერგო ჯიმშერაშვილი დათხოვნაში იყო და ინციდენტი სამსახურეობრივ საქმიანობას არ უკავშირდება.
ნიკა მოლოდინაშვილი:  „ - პირველი კლასის რიგითი სერგო ჯიმშერაშვილი  იმყოფებოდა დათხოვნაში და ის არ ასრულებდა სამსახურეობრივ მოვალეობას. რაც შეეხება ინციდენტს, ასევე ეს ინციდენტი არ უკავშირდება მის სამსახურეობრივ საქმიანობას.“
საქმეს შსს ჯანმრთელობის განზრახ მძიმე დაზიანების მუხლით იძიებს დანიშნულია სხვადასხვა  ტიპის ექსპერტიზები, რომლითაც უნდა გაირკვეს, ვინ მიაყენა დაზიანებები ახალგაზრდას, რომელიც რეანიმაციაში უმძიმეს მდგომარეობაში რჩება.
ტყიბულის  მაღაროში 2 მუშა დაიღუპა 

შემთხვევა ღია მოპოვების ქვანახშირის კარიერზე მოხდა, რომელიც ერთ-ერთ კერძო მეწარმეს ეკუთვნის. წინასწარი ინფორმაციით, 30 მეტრ სიღრმეზე ჩასულ მუშას ჟანგბადი არ ეყო და გონება დაკარგა. მეორე მუშა კი მიკროშახტში საშველად ჩავიდა და ჟანგბადის არარსებობის გამო ისიც ადგილზე გარდაიცვალა. ადგილზე დასაქმებულები აცხადებენ, რომ მაღაროში ე.წ. ჰაერის კომპრესორი ჩართული არ იყო. გარდაცვლილები 27 და 60 წლის მამაკაცები არიან. გამოძიება უსაფრთხოების ნორმების დარღვევის მუხლით უკვე დაწყებულია.

გაგა ისაკაძე: „ - ეს კომპანია იყო კერძო კომპანია, რომელსაც საქნახშირი ჯიელჯი ჯგუფთან არანაირი კავშირი არ ჰქონდა. მხოლოდ მისი ლიცენზიის ქვეშ მყოფი კომპანია არის. ამ ეტაპზე შესაბამისად მეც არ გამაჩნია მეტ ინფორმაცია“. 

რუსთავში ძლიერი წვიმის შემდეგ ქუჩები, კომერციული ობიექტები და საცხოვრებელი სახლები დაიტბორა
სტიქიის გამო ცენტრალურ და შიდა კვარტლურ გზებზე მოძრაობა პარალიზებულია. დატბორილია სახლები და ე.წ. სტამბულის ბაზრის ტერიტორია. 
ადიდებულმა მდინარემ ჯებირები დაანგრია  ონში
ონის მუნიციპალიტეტში გასული 2 დღის განმავლობაში მოსულმა ნალექმა მდინარე ღარულას წყლის დონის მკვეთრი მატება გამოიწვია. ადგილობრივმა მდინარემ დააზიანა დამცავი ჯებირი და დატბორა საკარმიდამო ანკვეთები. ადგილზე მობილიზებულია მძიმე ტექნიკა. სიტუაცია კონტროლს ექვემდებარება, მდინარე დაუბრუნდა კალაპოტს, გაიწმინდა სოფლამდე მისასვლელი გზები. 

ძიუდოს ფედერაციის პრეზიდენტი დავით ქევხიშვილი გადადგა

განცხადება ამის შესახებ მან სოციალური ქსელით გაავრცელა და გადაწყვეტილების მიზეზად პროვოკაციები დაასახელა. ქევხიშვილი ფედერაციას 6 წლის განმავლობაში ხელმძღვანელობდა, ბოლო 1 თვეა მისი გადადგომის მოთხოვნით, საქართველოს ძიუდოისტთა ეროვნული ნაკრების წევრები აქციებს მართავდნენ. დავით ქევხიშვილის გადაწყვეტილებას საპროტესტო აქციების გარდა წინ უძღოდა სისხლიანი დაპირისპირება აღმაშენებლის გამზირზე, რომლის დროსაც 4 ადამიანი დააკავეს. მათ შორის - ჭაბუკთა ნაკრების მწვრთნელი ლომერ ჟორჟოლიანი, ერთ-ერთი ძიუოდისტი იოსებ წიკლაური კი ცეცხლსასროლი იარაღიდან დაჭრეს. ქევხიშვილმა გადადგომის შესახებ გადაწყვეტილება სწორედ ამ ინციდენტის შემდეგ მიიღო. უახლოეს დღეებში ძიუდოს ფედერაციაში საორგანიზაციო კომიტეტი შეიქმნება, რომლის შექმნიდან დაახლოებით 1 თვეში რიგგარეშე ყრილობა ჩატარდება, სადაც ფედერაციის ახალ პრეზიდენტს 4 წლის ვაიდთ აირჩევენ.

შოთა ხაბარელი: „ - დავით ქევხიშვილს შეეძლო, რომ ღირსეულად წასულიყო ფედერაციის პრეზიდენტობიდან. მას ამის შანსი ჰქონდა, მაგრამ მან მიიღო გადაწყვეტილება მაშინ, როდესაც უკიდურესად დაიძაბა სიტუაცია ძიუდოში. ქევხიშვილის ეს ქცევა ძიუდოს ისტორიაში შავ ლაქად დარჩება. ჩვენ რომ არ მივიღოთ ისევ ისეთი მმართველობა, როგორიც აქამდე იყო, ამისათვის საჭიროა პირველ რიგში შეიქმნას საორგანიზაციო კომიტეტი. რიგგარეშე არჩევნები უნდა დაინიშნოს თავისთავად ცხადია.“

